
ᑐᙵᓱᒋᑦᑎ ᑖᓐᑯᐊᕆᐅᑉ ᑲᖏᖅᓗᐊᓄᑦ
ᐃᓚᒋᓪᓗᓂᐅᒃ ᐃᓯᕝᕕᓪᓗᐊᑕᐅᓪᓗᓂ ᐃᓗᐊᓄᑦ ᖁᑦᑎᖕᓂᖅᐹᖅ 
ᑲᓇᑕᐅᑉ ᒥᕐᖑᐃᖅᓯᕝᕕᖓᓄᑦ, ᑖᓐᑯᐊᕆᐅᑉ ᖃᖏᖅᖢᐊ 
ᐃᓕᖅᑯᓯᖃᖅᑎᑕᖅ ᑲᔾᔮᓐᓇᖅᑑᑎᓂᒃ ᖃᖅᑲᓂᒃ, ᐊᖏᔪᐋᓗᓐᓂᒃ 
ᓯᕐᒥᓂᒃ, ᐃᑭᖅᑐᔪᓂᒃ ᓇᖅᓴᖃᐅᖅᖢᑎᒃ ᑰᕈᖃᖅᑐᑦ, ᐊᒻᒪᓗ 
ᑕᐅᕗᖔᖓᔪᑐᖃᒥᒃ ᓄᓇᐃᓐᓇᒻᒥᒃ� ᐱᒋᐊᕝᕕᐅᒐᔪᒻᒥᔪᖅ ᐊᒥᓱᓄᑦ 
ᐅᓪᓗᓄᑦ ᐱᓱᕝᕕᐅᓲᓄᑦ ᐊᒻᒪᑦᑕᐅᖅ ᓯᓂᒃᑕᖅᖢᑎᒃ ᑐᐱᒡᒋᖅᑐᑦ 
ᐊᐅᓪᓛᖅᓯᒪᓪᓗᑎᒃ�

ᐱᓱᒃᑏᑦ ᕿᓂᖅᓴᕈᓐᓇᓲᑦ ᐊᔾᔨᒌᙱᑦᑐᓂᒃ ᓄᓇᑐᔪᑦ ᖄᖏᒎᕐᓗᑎᒃ, 
ᑕᐅᕗᙵᔾᔨᔪᑦ ᑰᑉ ᐊᑯᐋᖏᑦ ᐃᒪᖅᓱᐃᑦ, ᓇᖅᓴᐃᑦ ᐱᕈᖅᑐᓕᒻᒪᕇ, 
ᑭᙶᓗᐃᑦ ᐱᖑᖃᖅᑐᑦ, ᕿᓪᓕᖅᑐᑦ ᓯᕐᒦᑦ, ᐃᑦᑕᓐᓂᑦᑕᓪᓗ 
ᐱᖅᑯᓯᖃᖅᑎᕕᓃᑦ ᓄᓇᕕᓂᖏᑦ ᑎᑭᑕᒃᓴᑦ ᑕᕝᕙᙵᑦ ᑖᓐᑯᐊᕆᒥᑦ� 
ᒪᓕᓪᓗᒍ ᐅᓪᓗᖃᓐᓂᐊ ᐊᖅᑯᑎᐊᓗ, ᐅᔾᔨᖅᓴᖅᑐᑦ ᐱᓱᒃᑏᑦ 
ᑕᑯᔪᓐᓇᖅᑐᑦ ᑕᕆᐅᑉ ᑎᖕᒥᐊᖏᓂᑦ ᓄᓇᒥᐅᑕᓪᓗ ᑎᖕᒥᐊᑦ, ᐅᒥᖕᒪᓂᒃ, 
ᐅᑲᓕᔾᔪᐊᓂᒃ ᐊᒻᒪᓗ ᐱᓱᕝᕕᐊᓂ ᒪᓕᒃᑖᑦ ᐱᕈᖅᑐᒐᓵᓗᖏᓂᒃ� 
ᐊᒃᑎᒋᓂᐊ ᐊᒻᒪ ᐱᕐᔪᐊᖑᓂᖓ ᓄᓇᖓᑕ ᒥᑭᑦᑐᑯᓘᓕᖅᑎᑦᑎᓲ* 
ᑲᔾᔮᓐᓇᖅᑐᐊᓘᓪᓗᓂᓗ�

ᐅᖃᐅᓯᐅᒋᕗᖅ ᐃᓗᐊᓂ ᑎᑎᕋᖅᓯᒪᔪᓂᒃ ᑖᒃᑯᐊ ᐃᓚᖏᑦ 
ᓂᕈᐊᖅᑕᐅᒐᔪᓛᒃ ᐱᓱᒡᕕᓄᑦ ᐊᖅᑯᑎᖏᑦ ᐃᓱᒪᒋᔭᒃᓴᑎᑦ 
ᐃᓱᒪᓕᐅᓕᕈᕕᑦ ᐸᕐᓇᐃᓂᒻᒥᒃ ᖁᑦᑎᒃᑑᑉ ᓄᓇᖁᑎᖏᓐᓂᒃ ᑕᑉᐱᑲᓂ 
ᖁᑦᑎᖕᓂᖅᐹᖅ ᖃᓇᑕᐅᑉ ᒥᕐᖑᐃᖅᓯᕝᕕᖓᓂ ᐱᓱᑲᑕᒋᐊᓛᓕᕈᔅᓯ�

ᓄᓇᐅᑉ ᐊᑎᖁᑎᖏᑦ
ᓄᓇᐅᑉ ᐊᑎᖁᑎᖏᑦ ᐃᓚᐅᖅᓯᒪᔪᑦ ᐅᕙᓂ ᑐᑭᒧᐊᕈᑎᒥᑦ 
ᐅᖃᐅᓯᖄᔾᔪᒃᑐᑦ ᖃᓪᓗᓈᖑᔪᓂᒃ ᑕᒫᓂ ᓇᔪᖅᓯᒪᔪᕕᓃᑦ� 
1915ᒥ, ᒥᐊᓕᒐᒥᐅᑦ ᑯᕋᑯ ᐃᖏᕋᔭᒐᕐᑎᖏᑦ ᑕᒫᓂ ᕿᓂᓚᐅᕐᑐᑦ 
ᐅᐊᓇᕐᐸᓯᖓᓂ ᖁᑦᑎᒃᑐᕐᒥᐅᑦ ᕿᑭᑦᑕᖓᓂ� ᕿᒪᐃᓚᐅᕐᓯᒪᔪᑦ 
ᐊᑎᖅᑐᓂᒋᒃ: ᑕᐃᑯᕆ ᓯᔭᕆᒃᑐᖅ ᐊᒻᒪ ᖃᖅᑲᖓ ᕗᒪᓐ�

1950-ᖏᓐᓂ 1970-ᖏᓐᓂᓗ ᑖᒃᑯᐊ ᐅᓇᑕᖅᑐᔅᓴᓕᕆᔨᒃᑯᑦ 
ᑲᑎᒪᔨᖏᑦ ᑲᓇᑕᒥ ᐱᓕᕆᐊᖃᓚᐅᖅᓯᒪᒻᒪᑕ ᖃᐅᔨᓴᖅᑐᑎᒃ 
ᖁᑦᑎᑦᑑᑉ ᐅᑭᐅᖅᑕᖅᑐᖓᑕ, ᓯᓚᖓᓂᑦ, ᓯᕐᒥᓂᒃ, ᐆᒪᔪᓂᒃ, 
ᐅᓪᓗᒥᐅᓕᖅᑐᖅ ᐱᓕᕆᔾᔪᓯᐅᔪᑦ ᖃᓄᕐᓗ ᐃᓕᖅᑯᓯᖃᓚᖓᒻᒪᖔᑕ� 
ᐃᖅᑲᓇᐃᔭᖅᑎᖏᑦ ᐊᑦᑏᓚᐅᖅᑐᑦ ᐃᒪᓐᓇ ᐅᑯᓂᖓ ᐱᖑᐊ 
ᑎᒻᒥᐊᑉ (Mount Timmia), ᑏᓕᐅᕈᑎᐅᑉ ᑕᓯᖓ (Kettle Lake), 
ᐃᕕᑦᓱᒐᖃᐅᖅᑐᖅ ᐃᓪᓕᓂᖅ (Grassy Loop), ᒪᒃᑖᓄᓪ ᑰᖓ 
(Macdonald River), ᐊᒃᓴᑲᔫᑉ ᓯᕐᒥᖓ (Rollrock Glacier) ᐊᒻᒪ ᑰᖓ� 

ᑕᐃᒪᙵᑦ ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᐊ ᒪᑭᑎᑕᐅᒻᒪᑦ, 
ᑕᒪᒃᑯᐊ ᓴᓇᖃᑕᐅᓯᒪᔪᑦ ᓄᓇᖏᓐᓂᒃ ᐅᓪᓗᒥᒧᑦ ᐃᓚᓯᖃᑦᑕᓲᑦ 
“ᐃᒻᒥᒃᑯᑦ ᐊᑦᑎᐋᒥᓂᒃ” ᐃᓕᓴᕆᔭᐅᓯᒪᙱᑦᑐᑦ ᐃᓚᔭᐅᖁᓪᓗᒋᑦ� 
ᓇᓗᓇᐃᖅᓯᒪᔭᕗᑦ ᑖᒃᑯᐊ ᓴᓇᔨᓄᑦ “ᑕᐃᒎᓯᑦ” ᐊᑦᑎᐊᕆᔭᑦ, 
ᐃᒪᐃᑦᑐᒥᒃ (*) ᑐᑭᒧᐊᕆᔾᔪᑎᒃᑯᑦ� ᐃᒻᒪᖄ ᐊᕐᕌᒍᒐᓴᑦ ᐊᓂᒍᕈᑎᒃ, 
ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑦ ᐃᑲᔪᕈᒪᒐᔭᖅᑐᑦ ᐃᓄᓐᓄᑦ 
ᐊᑦᑎᐊᕕᓃᑦ ᐅᑎᖅᑎᑕᐅᓗᑎᒃ ᑐᖁᖓᔪᑐᖃᐅᒐᓗᐊᖑᔪᑦ�

ᑕᑯᔭᒃᓴᐅᔪᓂᒃ ᕿᒪᐃᔭᖃᙱᓪᓗᓯ

ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᐊ ᓴᐳᒻᒥᔭᖃᖅᑐᖅ ᓱᕐᕋᒃᓴᕋᐃᑦᑐᒥᒃ ᖁᑦᑎᒃᑑᑉ 
ᐆᒪᔪᖃᕝᕕᐊᑕ ᐊᐅᓚᓂᖃᕝᕕᒃ ᐅᓗᒥᒧᑦ� ᒥᑭᑦᑑᒐᓗᐊᑦ ᐊᒃᑐᐃᓃᑦ ᐱᐅᙱᑦᑐᒥᒃ 
ᐊᒃᑐᐃᔪᓐᓇᖅᑐᑦ� ᐊᑐᓕᒻᒪᒃᓴᕆᑦ ᑕᑯᔭᒃᓴᐅᔪᓂᒃ ᕿᒪᐃᑦᑕᐃᓕᒪᓂᒻᒥᒃ ᑐᙵᕕᒋᔭᐅᓲᖅ 
ᐳᓛᕆᐊᖅᓯᒪᔪᓄᑦ ᑕᒪᐅᖓ� ᑐᑭᓯᕚᓪᓕᕈᒪᒍᔅᓯ ᐅᕗᖓ ᐃᑭᐊᖅᑭᕕᒻᒨᕆᑦ: 
www.leavenotrace.ca/principles (ᖃᓪᓗᓈᑎᑐᑦ ᑭᓯᐊᓂ)�

ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᐊ ᓴᖅᑭᑕᐅᓂᑰᕗᖅ ᓴᐳᒻᒥᔭᐅᓇᓱᒃᖢᑎᒃ 
ᑕᒪᐃᓐᓂᒃ ᐱᖅᑯᓯᖃᖅᑏᑦ ᐊᒻᒪ ᓄᓇᖁᑎᖏᑕ ᐊᑐᖅᓯᒪᔭᑐᖃᖏᑦ ᐃᓂᖏᓂ� 
ᐱᖁᔭᒧᑦ ᐊᔪᖅᑎᑕᐅᕗᖅ ᓅᑎᕆᒋᐊᒃᓴᖅ, ᐸᒡᕕᓵᖃᕆᐊᖅ, ᓱᕋᐃᓗᓂ ᐅᕝᕙᓗ 
ᐲᖅᓯᓗᑎᒃ ᐱᖅᑯᓯᖃᖅᑎᕕᓂᒻᒧᑦ ᐅᕝᕙᓗ ᓄᓇᐅᑉ ᓴᖅᑭᓯᒪᔭᖏᑦ� ᕿᒥᕐᕈᓗᒍ, ᑭᓯᐊᓂ 
ᕿᒪᕉᑎᓯᒪᓗᓯ 2 ᒦᑕ ᐅᖓᓯᓐᓂᒻᒥᒃ ᐅᔭᕋᐃᑦ ᓴᓇᐅᒪᔭᖏᓂᒃ ᐸᒡᕕᓵᖁᓇᒋᑦ ᐊᒻᒪᓗ 
ᐊᔪᕆᓐᓇᓱᒃᑕᐃᓕᒋᑦ ᐅᔭᖅᑲᓂᒃ ᓴᓇᓇᓱᓪᓗᑎᑦ�

ᓴᓂᕝᕙᒃᓯᒪᔪᓂᒃ ᑎᒃᑯᐊᒐᓂᒃ ᑕᖕᒫᕝᕕᒃᓴᓂᒃ ᓇᓗᓇᐃᕆᓯᒪᓇᑕ ᒥᕐᖑᐃᖅᓯᕝᕕᒻᒥ� 
ᓇᒥᑐᐃᓐᓇᖅ ᑕᖕᒫᕈᓐᓇᖅᑐᑦ ᑭᓯᐊᓂ ᐊᔪᖅᑎᑕᐅᕝᕕᑐᐊᑦ ᑲᑑᓪ ᑕᓯᖓ ᐊᒻᒪᓗ ᓘᕕᔅ 
ᑕᓯᖓ, ᑖᒃᑯᐊ ᓂᕐᔪᑎᖏᓄᑦ ᐱᕈᖅᑐᖏᓄᓪᓗ ᐱᐅᓕᐊᖃᕋᓱᓐᓂᒻᒧᑦ ᐊᔪᖅᑎᑕᐅᕝᕕᐅᓲᑦ 
ᑕᖕᒫᕝᕕᐅᔭᕆᐊᖏᓐᓂᒃ�

ᑐᖓᓱᒋᑦᑎ

ᐊᔾᔨᓕᐅᒐᖅ: ᕋᐃᔭᓐ ᐳᕋᐃ

ᐊᔾᔨᓕᐅᒐᖅ: ᕋᐃᔭᓐ ᐳᕋᐃ

http://www.leavenotrace.ca/principles


ᓯᓚᕈᔪᓲᖅ
ᓯᓚᖓ ᕿᓚᒥᑯᓗᒃ ᐊᓯᔾᔨᓲᖅ ᓄᓇᐅᓪᓗ ᐃᓕᖅᑯᓯᕆᔭᖏᑦ ᐊᒃᓱᕈᓐᓇᖅᑐᐋᓘᓪᓗᑎᑦ 
ᓇᔪᓕᒪᙱᑦᑐᓂᒃ ᖁᑦᑎᒃᑑᑦ ᐅᑭᐅᖅᑕᖅᑐᐊᓂ� ᑕᐃᒪᙵᑦ ᐸᕐᓇᒃᓯᒪᑦᑎᐊᖅᐸᓪᓗᑎᑦ ᕿᒥᕐᕈᕙᓪᓗᒍ 
ᖁᑦᑎᖕᓂᖅᐹᖅ ᑲᓇᑕᐅᑉ ᒥᕿᖑᐃᖅᓯᕝᕕᐅᑉ ᐳᓚᕋᑎᓄᑦ ᑐᑭᓯᐅᒪᔾᔪᑎᒃᓴᓕᐊᖏᑦ ᐅᖃᓕᒫᒐᑦ 
ᑕᑉᐸᐅᖓ ᐊᐅᓪᓛᓐᓂᒃᓴᐃᑦ ᐸᕐᓈᕆᓇᓱᓕᓐᓂᕈᕕᐅᒃ� 

ᓂᔾᔪᑎᖏᑦ
ᑕᐃᒪᙵᓕᒫᖅ ᓂᔾᔪᑎᑦ ᑕᑯᔭᑎᑦ ᐱᕕᖃᖅᑎᓪᓗᓯᐅᒃ: ᐅᐸᒍᑎᙱᓪᓗᒋᑦ, ᓄᔪᐄᓯᙱᓪᓗᒋᑦ, 
ᒪᓕᒃᓴᙱᓪᓗᒋᑦ ᐅᕝᕙᓗ ᕿᒥᕆᓇᓱᐊᖅᑕᐃᓕᓯᐅᒃ� ᐊᖏᔫᑎᑦ ᓂᔾᔪᑎᑦ ᒥᖅᑯᓖᑦ 
ᐅᖓᓯᒃᓴᕋᓱᒃᐸᒡᓗᒋᑦ 200 ᒦᑕᒥᒃ ᐊᒻᒪᓗ ᐊᓯᓕᒫᖏᑦ 100 ᒦᑕᒥᒃ ᐅᖓᓯᒃᓴᒐᒃᓴᐅᓪᓗᑎᒃ� 
ᐅᖃᓕᒫᖅᓯᐅᒃ ᐅᓇ ᐅᓗᕆᐋᓇᖅᑕᐃᓕᒪᓂᖅ ᓇᓄᖃᖅᑐᒦᖢᓂ ᓄᓇᒥᒃ ᑐᑭᓯᕚᓪᓕᕈᑎᓄᑦ 
ᐅᖃᓕᒫᓪᓗᒋᑦ ᑲᑉᐱᐋᓇᖅᑐᒦᖁᓇᓯ ᓇᓄᖃᖅᑐᒥᑦ ᓇᕈᓇᖕᓂᐊᖅᑎᓪᓗᓯ�

ᓯᕐᒥᑎᒍᑦ ᐱᓱᑲᑕᒐᓱᓐᓂᖅ
ᑕᐃᒪᙵᑦ ᓯᕐᒥᑎᒍᑦ ᐱᓱᒃᑎᑕᐅᔪᓐᓇᓲᑦ ᐱᓕᒻᓴᒃᓯᒪᔪᑦ ᓴᐳᒻᒥᔭᐃᓂᒻᒥᒃ ᑎᓲᔭᑦᑐᓄᑦ ᐊᒻᒪᓗ ᓯᕐᒦᑦ 
ᖁᖕᓂᖏᖕᓂᒃ ᐃᒻᒥᒃᑯᑦ ᓴᐳᒻᒥᕆᓇᓱᐊᕆᓂᒻᒥᒃ ᐊᒻᒪᓗ ᐱᓯᒪᔪᓄᑦ ᑭᓯᐊᓂ ᑕᒪᒃᑯᓂᖓ ᖁᖕᓂᒻᒧᑦ 
ᓴᐳᒻᒥᕆᔾᔪᑕᐅᓲᖑᔪᓂᒃ (ᓲᕐᓗ, ᐊᒃᖢᓈᖅ, ᖃᓗᕋᐅᑦ, ᑲᐅᒃᓴᐅᑦ, ᑎᓲᕝᕕᐅᔪᒧᑦ ᓈᓚᐅᑎᕋᓛᖅ 
ᑐᓵᔭᒃᓴᖅ)�

ᑰᒃᑯᑦ ᐃᑳᕋᓱᐊᓐᓂᖅ
ᑰᖕᓂᒃ ᐃᑳᕋᓱᓪᓗᓂ ᐅᓗᕆᐋᓇᓪᓚᕆᒍᓐᓇᓲᖅ� ᑰᑉ ᐃᑎᓂᐊᒍᑦ ᑰᓐᓂᕆᔭᖓᑕᓗ ᓱᒃᑲᓂᖓ ᓱᒃᑲᔪᒥᒃ 
ᐊᓯᔾᔨᕈᓐᓇᓲᖅ ᓯᓚᕈᔫᓂᖓ ᒪᓕᒡᓗᒍ� ᓯᓚᖅᑭᖅᑎᓪᓗᒍ ᐅᖅᑰᓯᔭᕌᖓᑦ, ᐊᐅᒃᐹᓪᓕᐊᓲᖑᓂᐊᓄᑦ 
ᓯᕐᒥᖏᑦ, ᑰᖏᑦ ᓴᙱᓂᖅᓴᐅᓕᓲᑦ ᑰᖕᓂᐊ ᐅᓐᓄᒃᑯᑦ ᐊᒻᒪᓗ ᑭᐊᒃᐸᓪᓚᒃᓯᒪᓕᖅᑎᓪᓗᒍ ᐊᑯᓐᓂᐊᓂ 
2 ᐊᒻᒪᓗ 7:00 ᐅᓪᓛᒃᑯᑦ ᐊᖅᐸᓯᓛᖑᒐᔪᒃᖢᑎᒃ� ᑕᐃᒪ ᒪᖁᓪᓚᕆᓕᕌᖓᑦ ᑕᐃᒪᖓᓕᒫᖅ 
ᑰᓪᓚᕆᓕᖅᑎᑦᑎᓲ* ᖃᖓᑐᐃᓐᓇᖅ� ᐅᔾᔨᖅᓴᖃᑦᑕᓪᓗᒋᑦ ᐊᖅᑯᓵᓐᓂᐊᕈᔅᓯᐅᒃ ᑰᒃᑑᑉ ᓯᓇᕐᔪᖏᑦ� 
ᑰᓪᓚᕆᒃᑐᑦ ᖃᖓᑕᓕᖅᑎᑦᑎᔪᓐᓇᒻᒪᑕ, ᑲᑕᒐᐅᔪᓐᓇᖅᖢᑎᑦ ᐱᓱᕝᕕᒋᒍᕕᐅᒃ� ᑕᒪᒃᑯᐊ ᖁᓛᓂᑦ 
ᑕᑯᒃᓴᐅᓇᑎᒃ ᖃᖓᑕᓕᖅᑎᑕᐅᓯᒪᔪᑦ ᑰᑉ ᐃᖏᕐᕋᓂᐊᓄᑦ�

ᓯᕗᓂᖓᓂ ᐊᐅᓪᓛᕆᐊᓚᐅᖏᓐᓂᓯ, ᖃᐅᔨᒋᐊᖅᑳᓪᓗᓯᐅᒃ ᓴᓇᔨᖏᑦ ᖁᑦᑎᖕᓂᖅᐹᖅ ᑲᓇᑕᐅᑉ 
ᒥᕐᖑᐃᖅᓯᕝᕕᐊᓂᒃ� ᐊᑐᓂ ᑰᑉ ᐃᑳᕝᕕᖏᓐᓂᒃ, ᕿᒥᕐᕈᑦᑎᐊᓪᓗᒍ ᑰᓐᓂᕆᔭᖓ ᐊᒻᒪᓗ ᕿᓂᓪᓗᓯᐅᒃ 
ᐅᓗᕆᐋᓇᙱᓛᑦ ᐃᑳᒐᒃᓴᑦ ᐃᒪᖏᑦ� ᑖᓐᓇ ᒪᒃᑖᓄᓪᑦ ᑰᖓ ᐊᑯᓂᐋᓗᒃ ᐃᑳᒐᒃᓴᐅᖃᑦᑕᓲᖑᖏᑦᑐᖅ; 
ᖃᐅᔨᒪᓗᒍ ᐃᒻᒪᖄ ᐃᑲᕐᕋᒐᓴᓄᑦ ᐅᕝᕙᓘᓐᓃᑦ ᐅᓪᓗᒐᓴᓄᑦ ᐅᑕᖅᑭᑐᐃᓐᓇᕆᐊᖃᖅᑐᓯ 
ᑕᐃᑲᓃᓕᕈᔅᓯ ᐃᑳᒐᒃᓴᐅᓕᖅᓯᐊᕆᓗᓯᐅᒃ ᑰᒃᑕᖓ ᐅᓗᕆᐋᓇᙱᑦᑐᒥᒃ ᐃᑳᕈᒪᓗᒍ�

ᐱᓱᖃᑎᒌᒃᑐᑦ ᑕᐃᒪᙵᑦ ᖁᕝᕙᓯᓛᓂᒃ ᐃᓄᖃᙱᑦᑐᒥᒃ ᐃᓅᓕᓴᐅᑎᓕᕆᓂᒻᒥᒃ 
ᐱᓯᒪᑦᑎᕆᐊᖃᓲᑦ ᐊᒻᒪᓗ ᑕᒪᕐᒥᑦᑎᐊᖅ ᓴᖅᑭᑐᐃᓐᓇᕆᐊᓖᑦ ᐸᕐᓈᕆᓯᒪᕙᓪᓗᒋᑦ 
ᖃᓂᒻᒪᓯᒃᑯᑦ, ᓂᔾᔪᑎᒧᑦ ᓱᒋᐊᖅᑕᐅᔪᒧᑦ ᐅᕝᕙᓗ ᓯᓚᕈᔪᒻᒧᑦ ᐊᔭᖏᑎᑕᐅᓂᖅ 
ᑐᐊᕕᖅᓇᖅᑐᒥ. ᐃᓚᒋᔭᓯ ᖃᐅᔨᒪᑦᑎᐊᙱᒃᑯᓂ ᐊᔪᙱᓐᓂᖓ 
ᑐᙵᐅᑦᑎᓇᓱᒋᓗᓂᐅᒃ, ᐃᒻᒪᖄ ᐊᑐᓕᒪᔪᒥᒃ ᐱᓱᒃᑎᒥᒃ ᐃᑲᔪᖅᑎᖃᕈᓐᓇᖅᑐᓯ.

ᐳᓚᕋᑎᓄᑦ ᐅᓗᕆᐊᓇᖅᑕᐃᓕᔾᔪᑎᑦ

ᐊᔾᔨᓕᐅᒐᖅ: ᕋᐃᔭᓐ ᐳᕋᐃ

ᐊᔾᔨᓕᐅᒐᖅ: ᓕᐊ ᐸᓐᒐᓕ

ᐊᔾᔨᓕᐅᒐᖅ: ᕗᕋᑦ ᓕᒪᐃᔪ

https://parks.canada.ca/pn-np/nu/quttinirpaaq/visit/cartes-maps
https://parks.canada.ca/pn-np/nu/quttinirpaaq/securite-safety/ours-bears


ᐊᔾᔨᓕᐅᒐᖅ: ᕗᕋᑦ ᓕᓚᐃᔪ

ᐊᖅᑯᑎᒋᖁᔭᐅᓯᒪᔪᑦ ᐅᖃᐅᓯᐅᔪᑦ ᑕᕝᕘᓇ ᑐᑭᒧᐊᕆᔾᔪᑎᒃᑯᑦ ᓇᓗᓇᐃᒃᑯᑕᑐᐃᓐᓇᑦ. ᐅᓪᓗᒥᒧᑦ ᓱᓕ 

ᐊᖅᑯᓯᐅᓪᓚᕆᒃᑕᒥᒃ ᐱᓱᕝᕕᑕᖃᙱᒻᒪᑦ ᒥᕐᖑᐃᖅᓯᕝᕕᐅᑉ ᐃᓗᐊᓂ ᐊᒻᒪᓗ ᓄᓇᙳᐊᑦ ᐅᖃᓕᒫᒐᒻᒥᒃ 

ᐃᓕᔭᐅᓯᒪᔪᑦ ᐊᑑᑎᒃᓴᑐᐃᓐᓇᑦ ᕿᒥᕐᕈᔾᔪᑎᐅᓪᓗᑎᒃ, ᐱᓱᕝᕕᒋᔭᒃᓴᓐᓄᑦ ᓈᒻᒪᙱᓗᐊᒻᒪᑕ. ᑕᒪᐃᓐᓂᒃ ᐅᖓᓯᒃᓴᓐᓃᑦ 

ᓇᓚᐅᑦᑖᕆᔭᐅᓯᒪᕗᑦ. ᐊᑑᑎᓛᖅ ᐃᕝᕕᑦ ᓄᓇᙳᐊᕆᔭᓐᓂᒃ ᓇᒃᓴᖔᕈᕕᑦ, ᐱᖁᑎᓐᓂᓪᓗ, ᐸᕐᓈᖃᓪᓗᑎᑦ ᐃᒻᒥᒃᑯᑦ, 

ᐊᑐᓐᓂᖃᓕᓪᓗᑎᑦ ᐃᒻᒥᓂᒃ ᓴᓇᔭᓐᓂᒃ ᕿᓂᖅᓴᓪᓗᒍ ᐃᓗᓕᖏᑦ ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᑦ.

3

ᓄᓇᙳᐊᖅ ᖁᓛᒍᑦ ᑕᐅᑐᒍᑎᒃᓴᖅ

1 ᑭᓛᒥᑕ (km) = ~0.62 ᒪᐃᓕᑦ
1 ᒦᑕ (m) = ~3.3 ᐃᓯᒐᑦ
1 ᑭᓛᒥᑕ = 1000 ᒦᑕᑦ



ᖃᓄᐃᑦᑑᓂᖓ
ᐅᓪᓘᑉ−ᐊᕝᕙᖓᓂ ᐱᓱᕋᔭᑎᓪᓗᓯ ᐊᖅᑯᓵᕐᓂᐊᕐᑐᑎ ᐃᑦᑕᕐᓂᑖᓗᒃᑯᑦ  
ᑕᕆᐅᑉ ᓇᑎᖓᓄᑦ, ᒪᕋᕐᓄᑦ ᐊᒻᒪ ᑕᐃᑯᓐᖓᐅᑎᑕᐅᓗᑎᑦ 
ᐃᑦᑕᕐᓂᑕᖃᕐᕕᐅᑉ ᐃᓂᖓᓄ ᐱᖅᑯᓯᕆᔭᐅᔪᑎᒍ ᐱᒻᒪᕆᒋᔭᐅᔪᒧᑦ� 
ᓇᓯᑉᐸᒋᐊᕝᕕᖕᓂ ᑕᑯᓇᖅᑐᖅ ᑲᔾᔮᓐᓇᓪᓚᕆᒃᑐᓂᒃ ᕿᒥᕐᕈᓪᓗᒍ 
ᑖᓐᑯᐊᕆᐅᑉ ᑲᖏᖅᖢᖓ ᐊᒻᒪᓗᑦᑕᐅᖅ ᓇᐅᔭᐅᑉ ᓯᕐᒥᖁᑖ�

ᐊᑐᖁᔭᐅᔪᖅ ᐊᖅᑯᑎᖓ
ᑕᕝᕙᙵᑦ ᑖᒃᑯᐊᕆᐅᑉ ᑕᖕᒫᕝᕕᐊᓂ, ᐃᑳᓪᓗᒍ ᒪᐃ ᑰᕈᖓ ᐊᓱᐃᓛᒃ 
ᐱᓱᓕᓪᓗᓯ ᓂᒋᐊᓄᑦ ᑕᖕᒫᕝᕕᐅᑉ ᐃᒻᒪᖄ ᐱᖓᓱᑦ ᑭᓛᒥᑕᒥᒃ 
ᑎᑭᓐᓇᓱᓪᓗᒍ ᑐᙵᕕᖓ ᕿᒥᓪᓗᖓᑕ ᐊᒻᒪᓗ ᐊᑦᑎᖅᓯᒪᙱᑦᑑᑉ 
ᑰᕈᖓᓄᑦ� ᑖᓐᓇ ᐃᑳᖁᔭᐅᙱᑦᑐ ᑰᕈᖅ; ᓴᓕᐋᓪᓗᒍ ᓴᐅᒥᖔᖓᑦ 
ᑰᕉᐃ ᒪᔪᖅᐸᓪᓕᐊᓗᒍ ᓯᕕᖔᔾᔪᒃᑐᖅ ᖃᖅᑲᓛᖅ ᐃᒻᒪᖄ 100 
ᒦᑕᒥᒃ ᐊᓱᐃᓛᒃ ᑕᐃᑯᙵᕈᕕᑦ ᑕᑯᓂᐊᖅᑕᓯ ᑖᒃᑯᐊ ᐊᖑᓇᓱᒃᑏᑦ 
ᑕᓗᕕᓂᑐᖃᖏᑦ*�

ᐊᑐᖁᔭᐅᔪᖅ ᐊᖅᑯᑎᖓ
• ᒪᓕᒃᓗᒍ ᓯᒡᔭᖓ, ᑕᕆᐅᑉ ᓯᑯᖓ ᐱᑕᖃᖅᑎᑦᑐᓲᖅ ᑕᑯᒥᓇᖅᑐᓂᒃ 

ᐊᓯᔾᔩᓐᓇᖅᑐᓂᓪᓗ ᓴᓇᙳᐊᖅᑕᓂᒃ ᓯᓚᒧᑦ�

• ᖃᑯᖅᓯᓯᒪᔪᑦ ᓴᐅᓂᕕᓃᑦ ᐊᒻᒪ ᐃᑦᑕᓐᓂᓵᓗᐃᑦ ᐱᖁᑎᕕᓃᑦ 
ᑕᑯᔭᒃᓴᐅᔪᑦ ᐊᖅᑯᓵᒐᒃᓴᑦ ᐱᓱᒃᑐᓄᑦ�

• ᕿᓂᓪᓗᒋᑦ ᐅᔭᕋᕈᓐᓂᑯᑦ ᐃᖅᑲᒻᒥᐅᑕᕕᓃᑦ ᕿᒻᒪᒃᑯᖏᑦ ᓯᒡᔭᐅᑉ 
ᐅᖓᓯᒋᔮᓗᐊᓂ� ᑕᒪᒃᑯᐊ ᑕᑯᒃᓴᐅᑎᑦᑎᕗᑦ ᐃᖅᑲᕕᓂᐅᓂᖓᓂᒃ 
ᐃᑦᑕᓐᓂᓵᓘᑎᓪᓗᒍ ᓇᔪᖅᑕᖓᑦ�

• ᒪᕐᕉᒃ ᐃᓄᖕᓄᑦ ᓴᓇᔭᐅᓂᑰᔪᑦ ᑕᓗᐊᓪᓚᑦ ᐅᔭᖅᑲᑦ� 
ᐱᔾᔪᑎᓪᓚᕆᖏᑦ ᓇᓗᔭᐅᓪᓗᑎᒃ ᑭᓯᐊᓂ ᐃᓱᒪᒋᐅᔪᖅ 
ᐊᑐᖅᑕᐅᔪᕕᓂᐅᓇᓱᒋᔭᑦ ᐊᖑᓇᓱᒃᑎᓄᑦ ᑕᓗᒋᔭᐅᓪᓗᑎᒃ, 
ᑕᐃᒪᓐᓇ ᐊᑦᑎᖅᑕᐅᓯᒪᕗᑦ ᓴᓇᔨᓄᑦ ᐊᖑᓇᓱᒃᑎᑦ ᑕᓗᕕᓂᖏᑦ*

• ᐊᑎᑭᑦᑐᖅ ᖁᕐᓗᕐᓂᓕᒃ ᑰᖓᓂ ᑕᑯᔭᒃᓴᐅᕗᖅ ᖁᓕᑦᑎᐋᖓᒍᑦ 
ᑖᔅᓱᒪ ᐊᖑᓇᓱᒃᑎᑦ ᑕᓗᕕᓂᖏᑦ*�

ᐃᖅᑲᐅᒪᔭᒃᓴᖅ: 
ᑕᒪᓐᓇ ᓄᓇᖓ ᐊᔾᔨᐅᙱᑦᑐᒥᒃ 

ᐱᐅᓕᐋᖑᓇᓱᓐᓂᓕᒃ ᐊᒻᒪᑦᑕᐅᖅ 

ᐃᑦᑕᓐᓂᓴᖏᓄᑦ ᐊᓐᓂᕐᓇᖅᑐᖅ� 

ᑕᒪᒃᑯᐊ ᐊᒃᑐᖃᑦᑕᖁᔭᐅᙱᑦᑐᑦ 

ᐅᔭᕋᐃ ᓴᓇᔭᐅᓯᒪᔪᕕᓃᑦ�

ᐅᓪᓗᐃᓐᓇᖅ ᐱᓱᒐᒃᓴᑦ

ᐊᖑᓇᓱᒃᑎᑦ ᑕᓗᕕᓂᖏᑦ* 
ᐱᓱᓐᓂᖅ

ᐅᖓᓯᓐᓂᖓ: 6 ᑭᓛᒥᑕ (ᐅᑎᒧᓪᓗ)

ᐊᑯᓂᐅᓂᖓ: ᐃᒻᒪᖄ ᐱᓱᐃᓐᓇᓪᓗᑎᒃ 
2 ᐃᑲᕐᕌᒃ

ᒪᔪᖃᐅᓂᖓ: 140 ᒦᑕ

ᐱᔭᕆᑐᓂᖓ: ᐊᔪᓐᓇᙱᑦᑐᖅ ᑎᑭᖢᒍ 
ᐱᔭᕆᐊᑐᐊᔾᔪᒃᑐᖅ

ᑰᑦ ᐃᑳᕆᐊᓕᑦ: 
ᒪᐃ ᑰᕈᖓ: ᐃᑳᓪᓗᒍ ᖃᓂᒋᔮᒍᑦ 
ᑕᖕᒫᕝᕕᐅᑉ ᒪᓴᒍᒪᙱᒃᑯᔅᓯ

ᐊᖑᓇᓱᒃᑎᑦ ᑕᓗᕕᓂᖏᑦ*
ᐊᔾᔨᓕᐅᒐᖅ: ᑕᐃᕕᑎ ᒍᕋᐃ



ᔾᔨᖅᓴᑦᑎᐊᖃᑦᑕᓪᓗᓯ 
ᐱᓱᓕᕌᖓᔅᓯ ᕿᒥᓪᓗᐊᒍᑦ 
ᐱᖑᖓᑕ ᐊᒻᒪᓗ ᑭᒡᓕᓗᐊᖓᒍᑦ 
ᐱᓱᑲᑕᙱᓪᓗᓯ, ᑕᒪᓐᓇ ᓄᓇᖓ 
ᑲᑕᒍᓐᓇᒻᒪ ᐱᓱᕝᕕᐅᒍᓂ 
ᓇᒃᓴᐱᒃᑕᐅᑐᐃᓐᓇᕆᐊᖃᕋᔭᖅᑐᓯ.

ᒪᐃ ᑰᕈᖓᑕ ᕿᒥᕐᓗᐊ 
ᐱᓱᒃᑕᐅᓂᖓ

ᐅᖓᓯᓐᓂᖓ: 8 ᑭᓛᒥᑕ 
(ᐊᖅᑯᑎᓪᓗᐊᑕᖓᒍᑦ, ᐅᑎᒧᓪᓗ)

ᐊᑯᓂᐅᓂᖓ: ᐃᒻᒪᖄ ᐱᓱᐃᓐᓇᓪᓗᑎᒃ 
4-6 ᐃᑲᕐᕌᒃ

ᒪᔪᖃᐅᓂᖓ: 640 ᒦᑕ

ᐱᔭᕆᑐᓂᖓ: ᐱᔭᕆᐊᑐᐊᔾᔪᒃᑐᖅ

ᑰᑦ ᐃᑳᕆᐊᓕᑦ: 0

ᖃᓄᐃᑦᑑᓂᖓ
ᑖᓐᓇ ᐊᖅᑯᑎᖓ ᒪᔪᖃᐅᔪᖅ ᓯᕕᖓᔪᒃᑯᑦ ᐱᖑᒃᑯᑦ ᑲᓇᖕᓇᖔᖓᒍᑦ ᒪᐃ 
ᑰᕈᐊᑕ� ᓇᓯᑉᐸᒋᐊᕝᕕᐊᓐᓂ ᑕᑉᐱᑲᓂ, ᑕᑯᓇᖅᑐᖅ ᑲᔾᔮᓐᓇᓪᓚᕆᒃᑐᓂᒃ 
ᕿᒥᕐᕈᓪᓗᒍ ᓄᓇᑦᑎᐊᕚᓗᓂᖏᑦ ᑖᓐᑯᐊᕆᐅᑉ ᑲᖏᖅᖢᖓᑕ, ᐆᔭᐅᔭᐅᑉ 
ᓇᖅᓴᖓᑕ, ᒪᒃᑖᓄᓪ ᑰᖓᑕ ᓇᖅᓴᖓ ᐊᒻᒪᓗᑦᑕᐅᖅ ᐅᓇᑕᖅᑐᒃᓴᒃᑯᑦ 
ᖃᖓᑕᓲᖅᑎᖏᑕ ᑰᖓ� 

ᐊᑐᖁᔭᐅᔪᖅ ᐊᖅᑯᑎᖓ
ᑕᕝᕙᙵᑦ ᑲᓇᖕᓇᖔᖓᒍᑦ ᐱᓱᒡᓗᒍ ᒪᐃ ᑰᕈᐊ ᐃᑳᓪᓗᒍ ᓇᑎᓐᓇᖓ 
ᒪᔪᖅᐸᓪᓕᐊᓗᒍ ᕿᒥᓪᓗᖃᓐᓂᖓ� ᑕᐃᒪ ᑎᑭᒃᑯᔅᓯᐅᒃ ᐊᖏᐋᔾᔪᒃᑐᖅ 
ᒪᓂᖅᑭᓯᒪᔪᖅ (ᐃᒻᒪᖄ 500 ᒦᑕᒥᒃ ᐳᖅᑐᓂᓕᒃ), ᒪᓕᒡᓗᒍ ᕿᒥᓪᓗᖓ 
ᐃᒻᒪᖄ 100 ᒦᑕᒥᒃ ᖁᒻᒧᑉᐸᓪᓕᐊᓗᒍ ᐊᓱᐃᓛᒃ ᐳᖅᑐᑦᑎᐊᓐᓂᐊᖓᓄᑦ 
ᓄᖅᑲᓐᓇᖅᖢᓂ ᕿᒥᕐᕈᐋᑦᑎᐊᓐᓇᖅᑐᒻᒪᕆᒻᒥᒃ�

ᒪᔪᖃᐅᓂᓕᒃ, ᐱᓱᒡᓗᑎᑦ ᐅᖅᑯᖔᖓᓄᑦ ᓂᒋᖅᐸᓯᐊᓄᑦ ᑲᑑᓪ ᑕᓯᖓᑕ 
ᐊᓱᐃᓛᒃ ᐱᓱᓕᓪᓗᓯ ᑲᓇᖕᓇᒧᑦ ᓴᓂᕌᑕ ᐊᖏᔾᔪᑲᓪᓛᔾᔫᑉ ᒪᓂᕋᐅᓐᓂᐊᑉ 
ᑲᓇᖕᓈᓂ ᑲᑑᓪ ᑕᓯᖓᑕ� ᐊᓱᐃᓛᒃ, ᐃᒡᓗᐋᓄᑦ ᓴᖑᓗᒍ ᐱᓱᓕᒻᒥᓗᒍ 
ᓯᕕᖓᓂᖅᓵᔾᔪᒃ ᓲᑉᓗ ᐅᖓᒻᒧᑦ ᒪᓂᖅᑭᖅᓯᒪᔪᖅ ᖁᒻᒧᑦ ᒪᐃ ᑰᕈᖓᑕ� 
ᑕᐃᑲᓂ ᒪᐃ ᑰᕈᐊᓂ ᐊᓱᐃᓛᒃ ᐊᖅᑯᑎᓪᓗᐊᑕᖅ ᐊᑐᓕᒻᒥᓗᒍ 
ᑕᑉᐱᑯᖓ ᓇᓯᑉᐸᒋᐊᕝᕕᒻᒧᑦ� ᑖᓐᓇ ᐅᖓᓯᓐᓂᖅᓴᒥᒃ ᐱᓱᓐᓇᖅᑑᒐᓗᐊᖅ 
ᑭᓛᒥᑕᒃᑲᓐᓂᓐᓂᒃ, ᑭᓯᐊᓂ ᓯᕕᖓᖏᓐᓂᖅᓴᖅ ᐱᓱᒃᖢᒍ�

ᐊᑐᖁᔭᐅᔪᖅ ᐊᖅᑯᑎᖓ
• ᐅᔾᔨᕆᔭᖃᑐᐃᓐᓇᕆᐊᖃᖅᑐᓯ ᑎᓴᒪᓂᒃ ᐊᖏᔫᑎᑦ ᑲᑎᖅᓱᖅᓯᒪᔪᑦ 

ᐅᔭᕋᐃᑦ ᐊᕙᑖᑕ ᒪᐃ ᑰᕈᖓᑕ ᖃᓂᒋᔮᑕ ᑲᑑᓪ ᑕᓯᖓᑕ� ᑖᒃᑯᐊ 
ᐃᑦᑕᓐᓂᓴᑦ ᑐᓂᔾᔪᐊᑦ ᐳᓪᓚᑎᖏᑦ ᑎᕆᒐᓂᐊᓐᓄᑦ ᐊᒻᒪᓗ ᐱᖓᓱᑦ 
ᕿᖕᓂᕕᕕᓃᑦ ᐱᕈᕝᕕᕕᓂᓪᓗ� ᑖᒃᑯᐊ ᑐᓂᔾᔪᐋᑦ ᓯᕗᓕᕆᔭᖏᑦ 
ᐅᓪᓗᒥ ᐃᓅᔪᑦ ᑲᓇᑕᒥ� ᑐᑭᓯᕙᓪᓕᐅᑎᒃᓴᓄᑦ ᖃᓄᖅ ᑕᒪᓐᓇ 
ᐱᖅᑯᓯᖃᖅᑎᓄᑦ ᓄᓇᕕᓂᖏᓪᓗ ᑕᐅᕙᓂ ᑲᑑᓪ ᑕᓯᖓᑕ ᐊᕙᑎᐊᓂ, 
ᐊᐱᕆᒋᑦ ᐱᔪᒪᓗᒍ ᑭᐊᑑᓪ ᑕᓯᐊᑕ ᐱᓱᒃᑐᓄᑦ ᑕᑯᓐᓇᒐᒃᓴᑦ 
ᐱᒋᐊᓪᓗᓂ ᑖᓐᑯᐊᕆᐅᑉ ᑲᖏᖅᓗᐊᓂᒃ ᐅᖃᓕᒫᒐᕋᓛᖅ�

• ᑕᑯᒥᓇᓪᓚᕆᒃᑐᑦ ᖁᒃᑎᒃᑐᒥᒃ ᐱᖑᖅ ᐸᐅᒪᓐ (Mount Bowman), 
ᐃᕕᑦᓱᒐᖃᐅᖅᑐᖅ ᐃᓪᓕᓂᖅ (Grassy Loop), ᓯᔾᔭᕆᑑᑉ ᑲᖏᖢᐊ 
(Tanquary Fiord), ᐊᖏᓂᖅᓴᖅ ᓯᕐᒥ (Viking Ice Cap), ᐱᖑᖓ 
ᑎᒻᒥᐊ (Mount Timmia), ᐴᕐ ᐋᕐᑐᐊ ᓯᕐᒥᖓ (Per Ardua Glacier) 
ᐅᓇᑕᖅᑐᒃᓴᒃᑯᑦ ᖃᖓᑕᓲᒃᑎᖏᑕ ᓯᕐᒥᖓ ᐊᒻᒪᓗ ᒪᒃᑖᓄᓪ ᑯᖔᑕ 
ᓇᖅᓴᖏᑦ�

ᐃᖅᖃᐅᒪᔾᔪᑦ: ᑕᒪᓐᓇ ᓄᓇᖓ ᐊᕙᑖ ᑭᐊᑑᓪ ᑕᓯᖓᑕ 
ᓄᓇᐅᕗᖅ ᐊᔾᔨᐅᙱᑦᑐᒥᒃ ᐱᐅᓕᐋᖑᓇᓱᓐᓂᖃᖅᖢᓂ ᐊᒻᒪᓗ 
ᐊᓐᓂᖅᓴᓐᓂᖃᓪᓚᕆᒃᑐᖅ ᐃᑦᑕᓐᓂᓴᖃᓐᓂᐊᒍᑦ� ᑕᐃᒪᓕ ᐅᖓᓯᒃᓴᖁᔭᐅᔪᓯ 
2 ᒦᑕ ᐅᔭᕋᐅᔪᓂᒃ� ᑕᐅᕙᓂ ᑕᖕᒫᕆᐊᖓ ᑭᐊᑑᓪ ᑕᓯᐅᑉ ᖃᓂᒋᔮᓂ 1�5 
ᑭᓛᒥᑕᐅᑉ ᐊᔪᖅᑎᑕᐅᔪᑦ ᐳᓛᕆᐊᖅᓯᒪᔪᑦ�

ᐊᔾᔨᓕᐅᒐᖅ: ᐸᐅᑉ ᐳᕆᑎᐊᑦ

ᐅᓪᓗᐃᓐᓇᖅ ᐱᓱᒐᒃᓴᑦ



ᖃᓄᐃᑦᑑᓂᖓ
ᑖᓐᓇ ᐱᓱᒃᕕᒃ ᒪᔪᖃᐅᓂᖃᖅᑐᖅ ᑕᕆᐅᑉ ᐃᖅᑲᖓᓂ 
ᐳᖅᑐᓂᕕᓂᖅ ᕿᒥᓪᓗᖃᓕᖅᑐᖅ ᑎᑭᓇᓱᒃᖢᒋ ᑕᓯᖅ ᐃᒥᑦᑎᐊᕙᒃ 
ᑐᙵᓴᐃᓪᓚᕆᒃᑐᖅ ᑕᐃᔅᓱᒪᓂᑎᑐᑦ ᐃᑦᑕᓐᓂᑦᑕᒥᒃ ᐃᓄᖏᑕ 
ᑲᔾᔮᕆᔭᒃᓴᕆᓐᓂᕆᕚ ᓯᒡᔭᖓᓂ ᑕᖕᒫᖅᖢᑎᒃ�

ᐊᑐᖁᔭᐅᔪᖅ ᐊᖅᑯᑎᖓ
• ᑕᑯᒥᓇᖅᑐᑦ ᐃᓕᖅᑯᓯᐅᔪᑦ ᓴᓇᔭᐅᓯᒪᔪᑦ ᓯᕗᓪᓕᖅᐹᓄᑦ 

ᐃᓄᓪᓚᐅᖅᑐᓄᑦ ᑕᑉᐹᓂ ᖁᑦᑎᒃᑑᑉ ᓄᓇᖏᓐᓂᑦ 
ᓇᔪᖅᑕᖃᖅᑐᕕᓃᑦ�

• ᑲᔾᔮᓐᓇᖅᑐᑦ ᑕᑯᔭᒃᓴᐅᔪᑦ ᓄᓇᖏᑦ ᑭᐊᑑᓪ ᑕᓯᖓᑕ, ᒪᒃᑖᓄᓪ 
ᑰᖓᑕ ᓇᖅᓴᖓ ᐊᒻᒪᓗ ᐊᕙᑖᓃᑐᑦ ᖃᖅᑲᖏᑦ, ᓲᕐᓗ ᐱᖑᖓ 
ᑎᒻᒥᐊ ᐊᒻᒪᓗ ᐳ ᐊᑐᐊ ᓯᕐᒥᐊᑕ ᐳᖅᑐᓂᖓ�

• ᒪᓕᒃᑳᑦ ᐱᕈᖅᑐᖏᑦ ᓇᑎᓐᓈᒍᑦ ᑰᕈᖃᕝᕕᐊᑕ ᔪᓚᐃ 
ᑕᖅᑭᖓᓂᒃ�

• ᐃᒪᕐᒥᐅᑕᑦ ᑎᖕᒥᐊᑦ ᐊᒻᒪᑦᑕᐅᖅ ᓯᒡᔭᕆᐊᑯᓗᐃᑦ�

ᐊᑐᖁᔭᐅᔪᖅ ᐊᖅᑯᑎᖓ
ᑕᕝᕙᙵᑦ ᑖᒃᑯᐊᕆᐅᑉ ᑕᖕᒫᕝᕕᐊᓂ, ᑲᓇᖕᓈᒍᑦ ᐱᓱᐃᓐᓇᓪᓗᓯ ᒪᐃ 
ᑰᕈᖓᑕ, ᐊᓱᐃᓛᒃ ᒪᓕᓪᓗᒍ ᐊᑦᑎᓐᓂᖅᓴᖅ ᑭᒡᓕᖓ ᕿᒥᓪᓗᐊᑕ 
ᑎᑭᓐᓇᓱᓪᓗᒍ ᑖᓐᓇ ᐊᖅᐸᓯᓛᕆᔭᖓ ᕿᒥᓪᓗᖓᑕ� ᑲᔪᓰᓐᓇᓪᓗᓯ 
ᑕᑉᐱᑯᖓ ᐊᑦᑎᓐᓂᐅᔭᖓᓄᑦ ᑎᑭᓐᓇᓱᓪᓗᒍ ᒪᓂᖅᑭᓯᒪᓂᖓ 
ᐊᓱᐃᓛᒃ ᐊᑐᓕᓪᓗᒍ ᐅᐊᖕᓇᖅᐸᓯᒻᒧᑦ ᑕᑯᔪᓐᓇᖅᓯᒍᕕᐅᒃ ᐊᑎᖕᓂᑦ 
ᑭᐊᑑᓪ ᑕᓯᖓ ᓄᖅᑲᓪᓗᑎᑦ� ᒪᓕᓐᓂᐊᖅᑕᓯ ᑖᓐᓇ ᒪᓂᕋᐅᓂᖓ 
ᐸᓂᓐᓂᖅ ᓇᑎᓐᓇᑯᑖᒃ ᖁᓛᒍᑦ ᑕᓯᐅᔫᑉ ᐅᐃᕝᕙᖅᐸᓪᓕᐊᓗᓯᐅᒃ 
ᓲᕐᓗ ᐅᐊᔅᓯᐅᑉ ᑲᐃᕙᓐᓂᐊᑐᑦ� ᑭᓯᐊᓂᒍᑦ ᖁᓛᒍᑦ ᐅᐃᕝᕙᕇᕈᔅᓯᐅᑦ 
ᑕᓯᖅ, ᐅᑎᒧᑦ ᐱᓱᓕᒻᒥᓗᓯ ᑖᓐᑯᐅᕆᐅᑉ ᑲᖏᖅᖢᐊᓄᑦ 
ᐊᖅᑯᑎᒋᓚᐅᖅᑕᓯ ᑕᓯᒻᒧᑦ ᐊᑐᓪᓗᒍ ᐅᑎᓕᓪᓗᓯ�

ᑕᑯᓗᒍ ᑖᓐᓇ ᑭᐊᑑᓪ ᑕᓯᐊᑕ ᐱᓱᒃᑐᓄᑦ ᑕᑯᓐᓇᒐᒃᓴᑦ ᐱᒋᐊᓪᓗᓂ 
ᑖᓐᑯᐊᕆᐅᑉ ᑲᖏᖅᓗᐊᓂᒃ ᐅᖃᓕᒫᒐᕋᓛᖅ ᑐᑭᓯᔾᔪᑎᑦ ᖄᒃᑲᓐᓂᐊᒍᑦ 
ᖃᓄᐃᑦᑑᓂᖏᑕ ᑖᒃᑯᐊ ᑕᑯᓂᐊᖅᑕᓯ ᐱᖅᑯᓯᖃᖅᑎᕕᓂᓐᓄᑦ 
ᓴᓇᔭᐅᒪᔪᑦ ᐱᓱᒃᑎᓪᓗᓯ�

ᑭᐊᑑᓪ ᑕᓯᖓ 
ᐅᐃᕝᕙᖅᑕᐅᓂᖓ

ᐅᖓᓯᓐᓂᖓ: 5 ᑭᓛᒥᑕ 

ᐊᑯᓂᐅᓂᖓ: ᐃᒻᒪᖄ ᐱᓱᐃᓐᓇᓪᓗᑎᒃ 
2-3 ᐃᑲᕐᕌᒃ

ᒪᔪᖃᐅᓂᖓ: 70 ᒦᑕ

ᐱᔭᕆᑐᓂᖓ: ᐊᔪᓐᓇᙱᑦᑐᖅ ᑎᑭᖢᒍ 
ᐱᔭᕆᐊᑐᐊᔾᔪᒃᑐᖅ

ᑰᑦ ᐃᑳᕆᐊᓕᑦ: 0

ᖃᐅᔨᒪᕕᓰ? 

ᑭᐊᑐᓪ ᑕᓯᕆᓲᖏᑦ ᓴᖅᑭᓲᑦ ᓯᕐᒦᑦ 
ᐊᐅᓕᕌᖓᑕ ᓲᕐᓗ ᐱᖃᓗᔭᒻᒥᒃ 
ᑲᑕᐃᓪᓗᑎᒃ, ᑖᓐᓇ ᓴᐅᔭᐅᓪᓗᓂ 
ᓯᕐᒥᐅᑉ ᓯᐅᖅᑲᓕᐊᖏᓄᑦ, ᐊᓱᐃᓛᒃ 
ᐊᐅᒃᑲᒥᒃ ᐃᑎᖅᓴᓕᐅᖅᖢᒍ 
ᑖᓐᓇ ᐃᓂᕕᓂᖓ ᓄᓇᖓᓐᓂᒃ 
ᐊᐱᓚᐅᖅᖢᓂ ᑕᓯᕈᓲᑦ 
ᐃᑎᖅᓴᐅᓂᖏᓐᓄᑦ ᐊᕐᕌᒍᒐᓴᑦ 
ᑕᐅᑐᒃᖢᒋᑦ�

ᐊᔾᔨᓕᐅᒐᖅ: ᕗᕋᑦ ᓕᒪᐃᔪ

ᐅᓪᓗᐃᓐᓇᖅ ᐱᓱᒐᒃᓴᑦ



ᖃᓄᐃᑦᑑᓂᖓ
ᑖᓐᓇ ᓯᕕᖓᔪᒻᒪᕆᒃ ᒪᔪᕋᖅᖢᒍ ᐊᒻᒪᓗ ᐊᖅᑲᖅᑎᖅᖢᒍ 
ᐊᖅᑯᑖ ᑭᓯᐊᓂ ᑲᔾᔮᓐᓇᓐᓂᐊᓄᑦ ᐊᒃᓱᕉᑎᒋᖅᑲᐅᔭᑦ ᐊᑑᑎᓲ*� 
ᖁᔮᓐᓂᐊᖅᐳᑎᑦ ᕿᒥᕐᕈᓕᕈᕕᐅᒃ ᑲᔾᔮᓐᓇᓪᓚᕆᒃᑐᖅ ᓄᓇᖁᑎᖓ 
ᐊᒻᒪᑦᑕᐅᖅ ᐅᐋᑲᓪᓚᖔᓐᓇᖅᑐᑦ ᑲᔾᔮᓐᓇᓗᐊᒧᑦ ᑕᑯᓐᓈᓪᓗᑎᑦ 
ᖃᖅᑳᓪᓗᓂᑦ ᐱᖑᖃᐅᖅᑐᑦ ᓇᖅᓴᖏᓪᓗ ᐱᕈᖅᑐᖃᑦᑎᐊᖅᖢᓂ 
ᐊᑯᓐᓈᑕ ᐱᖑᖏᑕ�

ᐊᑐᖁᔭᐅᔪᖅ ᐊᖅᑯᑎᖓ
• ᐊᖑᓇᓱᒃᑏᑦ ᑕᓗᕕᓂᑐᖃᖏᑦ*
• ᑲᔾᔮᓐᓇᖅᑐᑦ ᑕᑯᔭᒃᓴᐃᑦ ᕿᒥᕐᕈᓗᒍ ᑖᓐᑯᕆᐅᑉ ᑲᖏᖅᖢᐊ, 

ᑕᖕᒫᕝᕕᓪᓗᐊᑕᖓ, ᐊᒥᓱᑦ ᖃᖅᑲᐅᑉ ᐱᖑᖏᑦ, ᐊᒻᒪᓗ 
ᐆᒪᔾᔭᕆᒃᑐᖅ ᐅᑭᐅᖅᑕᖅᑑᑉ ᓇᖅᓴᕆᔭᖓᓂᒃ�

• ᐃᑦᑕᓐᓂᑦᑕᖅ ᑐᓂᔾᔪᐋᑦ ᐳᓪᓚᑎᕕᓂᐊ 
ᑎᕆᒋᓂᐊᕋᓲᒍᑎᕕᓂᖏᑦ ᐱᖓᓱᓪᓗ ᕿᖕᓂᕕᕕᓃᑦ ᓴᓂᕌᑕ 
ᒪᐃ ᑰᕈᐊᑕ ᖃᓂᒋᔮᑕ ᑭᐊᑑᓪ ᑕᓯᐊᑕ�

ᐊᑐᖁᔭᐅᔪᖅ ᐊᖅᑯᑎᖓ
ᑕᕝᕙᙵᑦ ᐊᖅᑯᑎᖓ ᐊᑐᓪᓗᒍ ᐊᖑᓇᓱᒃᑏᑦ ᑕᓗᕕᓂᑐᖃᖏᑦ*� 
ᑕᐃᑲᙵᑦ ᐊᖑᓇᓱᒃᑏᑦ ᑕᓗᕕᓂᑐᖃᖏᑦ*, ᑲᔪᓯᓗᓯ ᓴᐅᒥᐊᒍᑦ 
ᓯᓈᑕ ᑰᒐᓛᑉ ᓯᕕᖓᔪᒃᑯᑦ ᒪᔪᕋᓪᓗᒍ ᕿᒥᓪᓗᖓ ᑕᑯᒍᔅᓯᐅᒃ 
ᑖᓐᓇ ᐃᕕᑦᓱᒐᖃᐅᖅᑐᖅ ᐃᓪᓕᓂᖅ (Grassy Loop ᐅᖓᒻᒧᑦ 
ᑕᓕᖅᐱᖔᔅᓯᒍᕐᓗᑎᑦ (ᓂᒋᖅᐸᓯᐊᒍᑦ)� ᓇᓗᓇᙱᑦᑎᐊᖅᑐᖅ 
ᐆᔭᐅᔭᓪᓚᕆᐅᒻᒪᑦ ᐱᕈᖅᑐᖏᓄᑦ ᐱᕈᓪᓚᕆᒃᑑᒻᒪᑕ ᐊᐅᔭᐅᓕᕌᖓᑦ 
ᑕᑉᐹᓂ� 

ᑲᔪᓯᓗᒍ ᒪᓖᓐᓇᓪᓗᒍ ᓴᐅᒥᖔᖓ ᓯᓈᖓᑦ (ᐅᐊᖕᓇᖅᐸᓯᐋᓃᑦᑐᖅ 
ᓄᓇ) ᐊᑎᖃᙱᑦᑑᑉ ᑰᕉᑉ� ᐃᑳᓪᓗᒍ ᒪᐃ ᑰᕈᖓ ᐊᓱᐃᓛᒃ 
ᑲᓇᓐᓇᖔᖓ ᐊᑐᓕᓪᓗᒍ ᑰᕉᑉ ᑎᑭᓐᓇᓱᓪᓗᒍ ᑖᓐᑯᕆᐅᑉ 
ᑲᖏᖅᖢᐊᑕ ᑕᖕᒫᕝᕕᖓ (ᑕᑯᓗᒍ ᑖᓐᓇ ᒪᐃ ᑰᕈᐊᑕ ᕿᒥᓪᓗᐊᓂᒃ 
ᐱᓱᕝᕕᒃᓴᖓ ᒪᑉᐱᒐᖅ 5 ᐃᓗᐊᓃᑦᑐᖅ�)

ᐃᕕᑦᓱᒐᖃᐅᕐᑐᖅ 
ᐃᓪᓕᓂᖅ

ᐅᖓᓯᓐᓂᖓ: 10 ᑭᓛᒥᑕ 
(ᐊᖅᑯᑎᓪᓗᐊᑕᒃᑯᑦ)

ᐊᑯᓂᐅᓂᖓ: ᐃᒻᒪᖄ 5-6 ᐃᑲᕐᕌᒃ

ᒪᔪᖃᐅᓂᖓ: 500 ᒦᑕ

ᐱᔭᕆᑐᓂᖓ: ᐱᔭᕆᐊᑐᐊᔾᔪᒃᑐᖅ 
ᑎᑭᖢᒍ ᐊᔪᓐᓇᖅᑐᒻᒪᕆᒃ

ᑰᑦ ᐃᑳᕆᐊᓕᑦ: ᒪᐃ ᑰᕈᖓ ᐊᒻᒪᓗ 
ᐊᑦᑎᖅᓯᒪᙱᑦᑐᖅ ᑰᕈᖅ

ᐃᕕᑦᓱᒐᖃᐅᕐᑐᖅ ᐃᓪᓕᓂᖅ
ᐊᔾᔨᓕᐅᒐᖓ: ᐃᒪ ᐊᑉᑕᓐ

ᐅᓪᓗᐃᓐᓇᖅ ᐱᓱᒐᒃᓴᑦ



ᖃᓄᐃᑦᑑᓂᖓ
ᐅᒥᖕᒪᐃᑦ ᓂᒻᒪᔪᒃᑐᑦ ᑕᑯᒃᓴᐅᔪᓐᓇᖅᑐᑦ ᑕᑯᓇᒃᖢᒋᑦ 
ᑕᖅᓴᖃᐅᕈᓘᔭᖅᑐᑦ ᖃᖅᑲᖏᑦ, ᐊᖏᔪᐋᓗᐃᑦ ᓯᕐᒦᑦ, ᓲᕐᓗ 
ᐱᕐᕋᖅᓯᒪᔪᑦ ᑰᑦ, ᐊᒻᒪᑦᑕᐅᖅ ᐱᕈᖅᑐᓕᒻᒪᕆᒃ ᐆᔭᐅᔭᐅᒻᒪᕆᒃᖢᓂ 
ᓇᖅᓴᕆᔭᖓᑦ� ᑕᒪᓐᓇ ᓄᓇᖓ ᒪᓂᕋᐃᓐᓇᐸᓗᒃ ᐊᒻᒪ ᐊᑐᖅᖢᒍ 
ᒪᒃᑖᓄᓪ ᑰᖓᑕ ᓇᖅᓴᖓ ᐊᓱᐃᓛᒃ ᐱᓱᕝᕕᓯ ᐃᓱᓕᒃᑲᔭᖅᑐᖅ 
ᖁᕐᓗᕐᓂᓕᖕᒧᑦ ᑎᑭᐅᑎᒍᔅᓯ ᑰᖓᓂᒃ ᖁᓛᓂᑦ ᖁᕐᓗᕐᓂᖓ ᑰᒃᖢᓂ 
ᐊᓪᓕᒻᒧᑦ�

ᐊᑐᖁᔭᐅᔪᖅ ᐊᖅᑯᑎᖓ
ᑕᕝᕙᙵᑦ ᑖᒃᑯᐊᕆᐅᑉ ᑕᖕᒫᕝᕕᐊᓂ, ᐱᓱᓯᒋᐊᓪᓗᓯ ᐅᐊᖕᓇᖅᐸᓯᒻᒧᑦ 
ᑐᕌᓪᓗᒍ ᑖᓐᓇ ᒪᒃᑖᓄᓪ ᑰᖓ� ᐃᑳᖅᑕᐃᓕᒍᒃ ᑖᓐᓇ ᒪᒃᑖᓄᓪ ᑰᖓ; 
ᓴᖑᓗᓯ ᑕᓕᖅᐱᒻᒧᑦ ᓴᓕᐊᓕᓪᓗᒍ ᑰᖓ ᖁᒻᒧᑦ� ᑕᑯᓂᐊᖅᑕᓯ ᑖᓐᓇ 
ᖁᕐᓗᓂᖓ ᑰᑉ ᑕᑉᐹᖓᑦ ᕿᒥᓪᓗᐊᓂᒃ ᑕᑲᓄᖓ ᑕᓕᖅᐱᖔᖓᓄᑦ 
(ᐅᖅᑯᖔᖓᓄᑦ) ᐃᒻᒪᖄ ᐱᓱᓪᓗᓂ 6�5 ᑭᓛᒥᑕᒥᒃ ᒪᓕᓪᓗᒍ 
ᑖᓐᓇ ᑰᒃᑐᖅ ᑎᑭᐅᑎᒐᔭᖅᖢᒍ ᑖᓐᓇ ᖁᕐᓗᕐᓂᖃᖅᑐᖅ ᑰᖓᓂ� 
ᐅᑎᖅᐸᓪᓕᐊᓕᕈᔅᓯ, ᒪᓕᓪᓗᒍ ᕿᒥᓪᓗᐊᑕ ᓯᕕᖓᒋᐊᓐᓂᖓ 
ᓇᑎᓐᓇᖓᒍᑦ ᐊᓱᐃᓛᒃ ᒪᓂᖅᑭᓪᓗᓯ ᑕᑉᐱᑯᖓ ᑭᐊᑑᓪ ᑕᓯᖓᓄᑦ 
ᑎᑭᓪᓗᓯ� ᑕᐃᑲᙵᑦ, ᒪᓕᓪᓗᒍ ᓇᑦᑎᓐᓇᖓ ᐅᐊᖕᓈᓄᑦ ᑲᑑᓪ 
ᑕᓯᖓᑕ ᐅᑎᕋᓱᓪᓗᓯ ᑕᖕᒫᕝᕕᔅᓯᓐᓄᑦ�

ᐊᑐᖁᔭᐅᔪᖅ ᐊᖅᑯᑎᖓ
• ᑕᑯᓐᓈᓪᓗᒍ ᓴᖏᔪᖅ ᑰᖕᓂᖓ ᑖᔅᓱᒪᐅᑉ ᒪᒃᑖᓄᓪ ᑰᖓ

• ᑲᔾᔮᓐᓇᖅᑐᑦ ᐅᖓᒻᒧᑦ ᓇᖅᓴᐅᑉ ᓄᓇᑦᑎᐊᕙᐅᓂᖏᑦ 
ᐊᕙᓗᔭᐅᓯᒪᔪᑦ ᐱᖑᓐᓄᑦ ᓯᕐᒥᓄᓪᓗ�

• ᑕᑯᒥᓇᖅᑐᓪᓚᕆᒃ ᖁᕐᓗᕐᓂᖓ ᑰᒃᑕᖓᑕ ᕿᒥᕐᕈᐃᓇᕈᒥᓇᖅᑐᖅ

ᐅᖃᐅᓯᒃᓴᑦ ᐅᔾᔨᖅᓴᐃᖁᔨᔾᔪᑏᑦ: 
• ᑖᓐᓇ ᑰᑲᓪᓚᔾᔪᐊᖅ ᓯᓇᔾᔪᖓᓂᒃ ᐊᑎᖔᖓᒍᑦ ᓄᖑᓴᐃᓲᖅ 

ᑲᑕᓐᓇᖅᑰᔨᙱᑦᑐᑦ ᑲᑕᓐᓇᖅᓯᓲᑦ ᐱᓛᖅ ᓱᒃᑲᔪᒥᒃ ᑰᒃᑐᒃᑯᑦ� 
ᑕᒪᒃᑯᐊ ᑕᑯᒃᓴᐅᔪᓐᓇᓗᐊᕋᑎᒃ ᖁᓛᓂᑦ ᖃᖓᑕᓂᐅᔪᑦ�

• ᑕᐃᒪᓕ ᓴᓕᐊᓐᓂᐊᓪᓗᒍ ᑰᖓ, ᖃᐅᔨᓵᖃᖃᑦᑕᓪᓗᓯ 
ᓯᕗᓂᔅᓯᓐᓂᒃ ᓯᓚᑦᑎᐋᕙᐅᑎᓪᓗᒍ ᒪᔪᕋᕆᐊᖃᕈᔅᓯ 
ᑰᓪᓚᕆᓯᑳᓪᓚᒃᑯᓂ ᖄᒥᑦᑕᓕᓪᓗᓂᐅᒃ ᓴᓂᕌᓃᑦᑐᖅ ᓯᓇᔾᔪᖓ�

• ᑕᒪᓐᓇ ᖁᕐᓗᕐᓂᖓᑕ ᓯᕐᐸᕐᓂᖓᓄᑦ ᖃᓂᒋᔮᖓᓃᑐᑦ 
ᐅᔭᕋᖏᑦ ᖁ

•  ᐅᔾᔨᖅᓵᕆᓗᒍ ᐅᓗᕆᐋᓇᖅᑐᒦᖁᓇᓯ ᐊᒻᒪᓗ ᓴᐳᒻᒥᔭᖁᓪᓗᒍ 
ᐳᐊᓯᑦ ᐳᕋᐃᔭᒻ ᑐᖏᐅᔭᖓ�

ᖃᐅᔨᒪᕕᓰ?  

ᐳᐊᓯᑦ ᐳᕋᐃᔭᒻ ᑐᖏᐅᔭᖓ, 

ᐅᓗᕆᐋᓇᖅᑐᒦᓐᓂᕋᖅᑕᖅ ᐱᕈᖅᑐᓂᒃ ᐊᑖᒍᑦ 

ᐅᓗᕆᐋᓇᖅᑐᒦᑦᑐᑦ ᐆᒪᔪᓄᑦ ᐱᖁᔭᖓ, 

ᑕᒪᒃᑯᐊ ᓇᓂᔭᒃᓴᐅᓲᑦ ᐃᓐᓈᕈᖓᓂᒃ 

ᑖᔅᓱᒪᐅᑉ ᖁᕐᓗᕐᓂᓕᐅᑉ ᓴᓂᕋᖓᑕ� 

ᓴᐳᒻᒥᔭᖁᓪᓗᒍ ᑖᓐᓇ, ᖃᒡᓕᓗᐊᖁᔭᐅᙱᑦᑐᑦ 

ᐃᓐᓈᕈᖏᑦ ᖁᕐᓗᕐᖕᓂᖃᖅᑑᑉ ᐊᕙᑖᓃᑦᑐᑦ 

ᒪᓴᐅᑎᑕᐅᓲᑦ ᖁᕐᓗᕐᓂᐅᑉ ᓯᕐᐸᕐᓂᖓᓄᑦ�

ᒪᒃᑖᓄᓪ ᑰᖓᑕ ᓇᖅᓴᖓ 
ᑲᑕᓐᓂᓕᖕᒧᑦ ᐅᐃᕝᕙᓐᓂᖓ

ᐅᖓᓯᓐᓂᖓ: 13 ᑭᓛᒥᑕ

ᐊᑯᓂᐅᓂᖓ: ᐃᒻᒪᖄ 4 ᐃᑲᕐᕌᒃ

ᒪᔪᖃᐅᓂᖓ: 100 ᒦᑕ

ᐱᔭᕆᑐᓂᖓ: ᐱᔭᕆᐊᑐᐊᔾᔪᒃᑐᖅ

ᑰᑦ ᐃᑳᕆᐊᓕᑦ: 0

8ᐊᔾᔨᓕᐅᒐᖅ: ᕆᓂ ᐱᓪᓛᓐᑦ

ᐅᓪᓗᐃᓐᓇᖅ ᐱᓱᒐᒃᓴᑦ



ᖃᓄᐃᑦᑑᓂᖓ
ᐱᓱᒡᓗᓂ ᖄᖓᓄᑦ ᑭᖓᐅᑉ ᑎᒥᐊᒥᒃ ᐊᑎᓕᐅᑉ� 

ᐊᑐᖁᔭᐅᔪᖅ ᐊᖅᑯᑎᖓ
ᐅᐊᖕᓇᖅᐸᓯᐊᓄᑦ ᐱᓱᓪᓗᓯ ᑖᒃᑯᐊᕆᐅᑉ ᑕᖕᒫᕝᕕᐊᓂ ᑕᐃᑯᖓ 
ᒪᒃᑖᓄᓪ ᑰᖓᓄᑦ ᕿᓂᓕᕐᓗᓯ ᐅᓗᕆᐋᓇᙱᑦᑐᒥᒃ ᐃᑳᕝᕕᒃᓴᒥᒃ� 
ᑕᒪᓐᓇ ᓄᓇᖓ ᒪᓂᕋᐅᔪᖅ ᑕᐃᑯᖓ ᑎᑭᓐᓇᓱᒃᖢᓂ ᐊᑯᓐᓂᖓᑕ 
ᑕᖕᒫᕝᕕᐅᑉ ᐊᒻᒪᓗ ᑐᙵᕕᐊᑕ ᑖᔅᓱᒪ ᐱᖑᖓᑕ ᑎᒻᒥᐊᑉ�
ᐱᖑᖓᓂᒃ ᑎᒻᒥᐊ ᐊᑐᖁᔨᖃᑦᑕᖅᑐᒍᑦ ᐅᐃᕝᕙᓐᓂᒻᒥᒃ 
ᒪᔪᖅᐸᓪᓕᐊᓗᒍ ᑕᓕᖅᐱᐋᒍᑦ ᐅᕝᕙᓘᓐᓃᑦ ᓂᒋᖔᖓᓐᓂᒃ 
ᑖᔅᓱᒪ ᖃᖅᑲᐅᑉ ᐊᓱᐃᓛᒃ ᐊᖅᑲᖅᑎᓯᒋᐊᓪᓗᒍ ᐱᖓᓐᓈᑕ ᐱᖒᑉ 
ᕿᑎᓪᓗᐊᖓᒍᑦ ᑕᐅᓄᖓ ᐊᖅᑲᖅᑎᓪᓗᓯ ᐃᓱᖓᓄᑦ ᐱᖑᖓᑕ 

ᑎᒻᒥᐊᑉ� ᑐᖓᕕᐊᓃᓕᕈᔅᓯ ᑖᔅᓱᒪᐅᑉ ᑎᒻᒥᐊᑉ ᖃᖅᑲᖓᑕ, 
ᐅᑎᕝᕕᒋᓗᒍ ᑕᖕᒫᕝᕕᓯ ᐊᖅᑯᑎᒋᓚᐅᖅᑕᓯ ᐊᑐᓕᒻᒥᓗᒍ� ᑕᒪᒃᑯᐊ 
ᓂᐊᖁᑦᑕᓛᑦ1 ᐊᕙᑖᓂᑦ ᐱᖑᖓᑕ ᑎᒻᒥᐊᑉ ᐱᔭᕆᐋᑐᑎᑦᑎᓲᑦ 
ᐱᓱᑲᑕᒃᑐᓄᑦ ᑕᐅᕘᓇ ᓄᓇᖓᒍᑦ�

ᐊᑐᖁᔭᐅᔪᖅ ᐊᖅᑯᑎᖓ
• ᑕᑯᒥᓇᖅᑐᑦ ᑕᑯᒃᓴᐅᔪᓕᒫᑦ ᕿᒥᕐᕈᔭᒃᓴᑦ ᑖᓐᑯᐊᕆᐅᑉ 

ᑲᖏᖅᖢᐊᑕ, ᐳ ᐊᐅᑐᐊ ᓯᕐᒥᖓᑕ, ᕙᐃᑭᖕ ᓯᕐᒥᐋᓗᖓ, ᑖᓐᓇ 
ᒪᒃᑖᓄᓪ ᑰᕐᔪᐊᖓ, ᐊᒻᒪᓗ ᐅᒦᒐᐅᑉ ᑕᓯᖁᑎᖏᑦ�

ᖃᐅᔨᒪᕕᓰ? 

ᒪᒃᑕᓄᑦ ᑰᖓ ᐃᓚᒋᔭᐅᕗᖅ 

ᐅᒥᖕᒪᒃ ᐊᑭᓐᓇᕐᒧᑦ, 

ᐃᓪᓕᓂᑐᖄᓗᕗᖅ ᐅᑯᓄᖓ 

ᐃᓄᕐᖓᐅᑏᑦ ᐊᑐᖃᑕᑕᒥᓂᖓ 

ᒪᓕᑦᑐᒋᑦ ᐅᒥᖕᒪᐃᑦ 

ᐊᓛᔅᑲᒦᖓᕐᑐᑦ ᑲᓛᖠᑦ 

ᓄᓈᓐᓄᑦᑐᑦ�

1 ᑕᑯᓗᒍ ᐅᖃᐅᓯᓕᕆᔾᔪᑦ

ᐱᖒᑉ ᑎᒻᒥᐊ 
ᐅᐃᕝᕙᖓ
ᐅᖓᓯᓐᓂᖓ: 14 ᑭᓛᒥᑕ 

ᐊᑯᓂᐅᓂᖓ: 8–10 ᐃᑲᕐᕌᒃ

ᒪᔪᖃᐅᓂᖓ: 860 ᒦᑕ

ᐱᔭᕆᑐᓂᖓ: ᐱᔭᕆᐊᑐᐊᔾᔪᒃᑐᖅ 
ᑎᑭᖢᒍ ᐊᔪᓐᓇᖅᑐᒻᒪᕆᒃ

ᑰᑦ ᐃᑳᕆᐊᓕᑦ: ᒪᒃᑖᓄᓪ ᑰᖓ 
ᐊᒻᒪᓗ ᖃᔅᓯᒐᓚᑦ ᐊᑦᑎᖅᓯᒪᙱᑦᑐᑦ 
ᑰᕈᐃᑦ

9ᐊᔾᔨᓕᐅᒐᖅ: ᕗᕋᒃ ᓕᒪᐃᔪ

ᐅᓪᓗᐃᓐᓇᖅ ᐱᓱᒐᒃᓴᑦ



ᐃᖅᑲᐅᒪᔾᔪᑦ: 

ᑕᐃᒪᙵᑦ ᐅᖓᓯᒌᓐᓇᖃᑦᑕᓪᓗᓯᐅᒃ 

ᓂᔾᔪᑎᓕᒫᑦ ᐊᒻᒪᓗ ᓂᔾᔪᑎᓯᐊᓯ 

ᐸᒡᕕᓴᒃᑕᐃᓕᒪᕙᓪᓗᒍ ᐃᕝᕕᑦ 

ᐊᖅᑯᓵᕆᔭᖃᓐᓂᐊᓄᑦ ᓇᔪᖅᑕᖓᓄᑦ�

ᖃᓄᐃᑦᑑᓂᖓ
ᑖᓐᓇ ᐊᖅᑯᑎᖓ ᑕᑯᒃᓴᐅᑎᑦᑎᔪᖅ ᑕᑯᕋᓐᓂᖅᑐᒻᒪᕆᓐᓂᒃ ᓄᓇᐅᑉ 
ᑲᔾᔮᓐᓇᓐᓂᐊᓂᒃ ᐊᔾᔨᒌᙱᑦᑐᓂᒃ ᓄᓇᐅᑉ ᑕᐅᑦᑐᖏᑦ ᑕᑯᕙᓪᓕᐊᓗᒋᑦ 
ᓇᖕᒥᓂᖅ�

ᐊᑐᖁᔭᐅᔪᖅ ᐊᖅᑯᑎᖓ
ᑕᕝᕙᙵᑦ ᑖᒃᑯᐊᕆᐅᑉ ᑕᖕᒫᕝᕕᐊᓂ ᐱᓱᓯᒋᐊᓪᓗᓯ ᐅᐊᖕᓇᖅᐸᓯᐊᓄᑦ 
ᐊᓱᐃᓛᒃ ᐅᓗᕆᐋᓇᙱᑦᑐᒥᒃ ᐃᑳᕝᕕᒃᓴᒥᒃ ᕿᓂᓕᓪᓗᓯ ᑖᔅᓱᒧᖓ 
ᒪᒃᑖᓄᓪ ᑰᖓᓄᑦ�

ᐅᐊᖕᓇᖅᐸᓯᐊᓄᑦ ᐱᓱᒡᓗᓯ ᑎᑭᓐᓇᓱᓪᓗᒍ ᐊᐅᐸᖅᑐᒥᒃ ᐅᔭᕋᓕᒃ ᑰᕉᑉ 
ᐊᑯᖅᐸᓯᐊᓄᑦ ᐊᓱᐃᓛᒃ ᐃᑳᕝᕕᒃᓴᒥᒃ ᕿᓂᓪᓗᓯ ᐅᐊᖕᓈᒍᑦ ᑰᖓᑕ� 
ᐃᒡᓗᖔᖓᒍᑦ ᑰᓪᓚᕆᒃᑎᓪᓗᒍ ᐱᓱᓐᓂᕈᔅᓯ, ᑎᑭᒃᑯᔅᓯᐅᒃ ᐊᐅᐸᖅᑐᒥᒃ 
ᐅᔭᕋᓕᒃ ᑰᕈᖓ ᒪᓕᖔᓪᓗᒍ ᑰᕈᖓ ᐅᖅᑯᖔᖓᒍᑦ ᖁᒻᒧᑦ ᖄᖏᓪᓗᒋᑦ 
ᑰᕋᓛᑦ ᑰᒃᑐᑦ ᐊᓱᐃᓛᒃ ᐃᑳᓕᓪᓗᒍ ᐅᐊᖕᓈᒍᑦ ᑰᕈᖓᑕ ᐅᕝᕙᓗ 
ᑐᖏᑦᑎᐊᖓ 3�5 ᑭᓛᒥᑕᒥᒃ ᐱᓱᓚᐅᓪᓗᓯ�

ᐃᒻᒪᖄ 3�5 ᑭᓛᒥᑕᖓᑕ ᖁᓛᒍᑦ ᑖᔅᓱᒪᐅᑉ ᐊᐅᐸᖅᑐᒥᒃ ᐅᔭᕋᓕᒃ 
ᑰᕉᑉ ᐊᑯᐊᖅᐸᓯᐊᑕ, ᕿᓂᓪᓗᓯ ᐅᐊᖕᓈᒍᑦ ᐊᖅᑯᒻᒥᒃ ᐊᑐᓐᓂᐊᖅᑕᓯ 
ᕿᒥᓪᓗᐊᒍᑦ ᑎᑭᓐᓇᓱᓪᓗᒍ ᐅᒦᒐᐅᑉ ᑕᓯᖏᑦ� ᐃᓚᖏᑦ ᐱᓱᓐᓂᕆᔭᓯ 
ᓯᕕᖓᔪᒃᑯᑦ ᐃᑳᓐᓂᖅ ᓴᓂᕌᒍᑦ ᖃᖅᑲᓛᖑᔫᑉ ᐊᑐᕆᐊᖃᕋᔭᖅᖢᒍ 
ᓴᓂᕌᒍᑦ ᐊᐅᐸᖅᑐᒥᒃ ᐅᔭᕋᓕᐅᑉ ᑰᕈᐊᓂ�ᑕᐃᒪᓕ ᐅᐃᕝᕙᕋᓱᓪᓗᒍ ᑖᓐᓇ, 
ᑲᓐᓇᖕᓈᒍᑦ ᐆᒥᒐᐅᑉ ᑕᓯᖓᒍᑦ ᐱᓱᓕᕐᓗᒍ ᓂᒋᖔᖓᓄᑦ ᕿᓂᓪᓗᓯᐅᒃ 

ᐊᑦᑎᓛᖑᔪᖅ ᓄᓇᖓᑦ ᑐᓄᐊᑕ ᐱᖑᖓᑕ ᑎᒻᒥᐊ ᑕᑲᓄᖓ ᒪᒃᑖᓄᓪ 
ᑰᖓᓄᑦ� ᕿᓂᕆᐊᖃᖅᑐᑎᑦ ᐊᑦᑕᓇᓐᖏᓂᖅᓴᒥᑦ ᐃᑳᕐᓂᐊᕐᓗᒍ ᒪᒃᑖᓄᑦ 
ᑰᖓ ᑕᐅᓄᖓ ᓂᒋᖅᐸᓯᐊᒎᕐᓗᑎᑦ ᐊᑐᐊᕐᓗᒍ ᓯᓈᖓ ᒪᒃᑖᓄᓪ ᑰᖓᑕ� 
ᑕᐃᑲᙵᓪᓕ ᒪᒃᑖᓄᓪ ᑰᖓᓂ ᐱᓱᓕᒻᒥᓗᓯ ᐅᖅᑯᖔᖓᓄᑦ ᓂᒋᐊᓄᑦ 
ᑕᐅᓄᖓ ᑖᓐᑯᐊᕆᐅᑉ ᑕᖕᒫᕝᕕᐊᓄᑦ�

ᑕᖕᒫᕝᕕᒃᓴᑦ ᓄᓇᐃᑦ: ᑕᐃᒪᓕ ᑕᖕᒫᓐᓂᐊᕈᔅᓯ ᖃᓂᒋᔮᒍᑦ 
ᐅᒦᒐᐅᑉ ᑕᓯᖏᑕ, ᐱᐅᓛᖑᔪᖅ ᑕᖕᒫᕈᔅᓯ ᖁᓛᒍᑦ ᑕᓯᐅᑉ ᑕᐅᕙᓂ 
ᐸᓂᓐᓂᖅᓴᐅᓲᖅ ᐊᒻᒪᓗ ᕿᒪᕈᖅᑕᐅᓯᒪᓲᖅ ᑎᖕᒥᐊᓄᑦ ᐃᕙᓲᓄᑦ 
ᑕᐅᕙᓂ ᓯᒡᔭᖅᐸᓯᒋᔭᖓᒍᑦ� 

ᐊᑐᖁᔭᐅᔪᖅ ᐊᖅᑯᑎᖓ
• ᐱᖑᖓ ᑎᒻᒥᐊ ᓲᕐᓗ ᐃᕝᕕᑦ ᖁᓛᓂᑦ ᓇᖏᖅᐳᖅ ᐊᒻᒪᓗ 

ᑕᑯᓇᑦᑎᐊᕈᓐᓇᖅᖢᒍ ᓯᕐᒥᖓ ᐊᑎᖃᖅᑎᑕᐅᒻᒥᔪᖅ ᐊᐅᐸᖅᑐᒥᒃ 
ᐅᔭᕋᓕᐅᑉ ᓯᕐᒥᖓᓐᓂᒃ�

• ᕿᓂᓪᓗᒋᑦ ᐳᕐᑐᓯᓯᒪᔪᑦ ᑐᐊᐸᐃᑦ ᓯᒡᔭᒥ ᐊᑯᓐᓂᖓᓂ ᒪᒃᑖᓄᓪ 
ᑰᖓᑕ ᐊᒻᒪᓗ ᐊᐅᐸᖅᑐᒥᒃ ᐅᔭᕋᓕᒃ ᑰᕈᐊᑕ� ᓇᓗᓇᐃᒃᑯᑕᑦ 
ᐃᖅᑲᒻᒥᐅᑕᕕᓂᐅᓂᖓᑕ ᓄᓇᖓ ᑕᐃᔅᓱᒪᓂ ᐊᕐᕌᒍᒐᓴᑦ ᑕᕆᐅᖓ 
ᐃᒪᖅᑐᓂᖅᓴᔾᔪᐊᖑᑎᓪᓗᒍ�

• ᐅᔾᔨᖅᓱᕆᐊᕆᑦ ᓴᕕᕋᔭᒃᓴᖃᕐᓂᖓᓂᒃ ᐊᐅᐸᕐᑐᖅ ᐅᔭᕋᒃ 
ᑰᒐᓛᒃᑐᖅ ᐅᐊᖕᓇᖓᓂᒃ�  ᓯᓚᓗᒃᑎᓪᓗᒍ ᒪᖁᒃᑎᓪᓗᒍ ᓴᕕᕋᔭᒃᓴᖅ 
ᐳᔪᕈᔫᒋᐊᑭᓲᖑᔪᖅ ᓯᐅᕋᔮᕈᓲᖑᔪᖅ ᐊᐅᐸᖅᓯᓚᐅᓲᖑᕗᖅ ᑰᖅ�

ᐅᒦᒐᐅᑉ ᑕᓯᖏᑦ 
ᐅᐃᕝᕙᖅᑕᐅᓂᖏᑦ

ᐅᖓᓯᓐᓂᖓ:  
27 ᑭᓛᒥᑕ (ᐊᖅᑯᑎᓪᓗᐊᑕᒃᑯᑦ) 

ᐊᑯᓂᐅᓂᖓ: 1–2 ᐅᓪᓗᐃᑦ

ᒪᔪᖃᐅᓂᖓ: 360 ᒦᑕ

ᐱᔭᕆᑐᓂᖓ: ᐱᔭᕆᐊᑐᐊᔾᔪᒃᑐᖅ

ᑰᑦ ᐃᑳᕆᐊᓕᑦ: ᒪᒃᑖᓄᓪ ᑰᖓ 
ᐊᒻᒪᑦᑕᐅᖅ ᐊᐅᐸᖅᑐᒥᒃ ᐅᔭᕋᓕᒃ ᑰᕈᖅ

ᓯᓂᒃᑕᖅᖢᑎᒃ  
ᐱᓱᒋᐊᖅᓯᒪᔭᒃᓴᑦ

10ᐊᔾᔨᓕᐅᒐᖅ: ᕋᐃᔭᓐ ᐳᕋᐃ



ᖃᓄᐃᑦᑑᓂᖓ
ᑖᓐᓇ ᖃᔅᓯᒐᓚᓐᓄᑦ ᐱᓱᒐᒃᓴᖅ ᓄᓇᐅᑉ ᐃᑎᕕᐋᓄᑦ ᐳᓚᓇᖅᑐᖅ 
ᑎᑭᖢᒍ ᑭᒡᓕᖓ ᑖᔅᓱᒪ ᑎᓲᔭᑦᑐᓕᒃ ᐅᔭᕋᓂᒃ ᓯᕐᒥᖁᑖ� ᐊᔾᔨᒌᖏᑦᑐᑦ 
ᓄᓇᖏᑦ, ᐃᑳᕆᐊᖃᖅᑐᑦ ᑰᑦ ᐊᒻᒪᓗ ᐅᖅᑰᓂᖅᓴᒥᒃ ᓯᓚᖃᓲᖅ 
ᑕᕆᐅᖓ ᕿᒪᕉᑎᕙᓪᓕᐊᓗᒍ ᓄᓇᐃᓐᓇᒧᐊᖅᐸᓪᓕᐊᓪᓗᓂ 
ᐅᖅᑰᓯᕙᓪᓕᐊᖏᓐᓇᓲᖑᒻᒪᑦ�

ᐊᑐᖁᔭᐅᔪᖅ ᐊᖅᑯᑎᖓ
ᑕᕝᕙᙵᑦ ᑖᒃᑯᐊᕆᐅᑉ ᑕᖕᒫᕝᕕᐊᓂ ᐱᓱᓯᒋᐊᓪᓗᓯ 
ᐅᐊᖕᓇᖅᐸᓯᐊᓄᑦ ᐊᓱᐃᓛᒃ ᐅᓗᕆᐋᓇᙱᑦᑐᒥᒃ ᐃᑳᕝᕕᒃᓴᒥᒃ 
ᕿᓂᓕᓪᓗᓯ ᑖᔅᓱᒧᖓ ᒪᒃᑖᓄᓪ ᑰᖓᓄᑦ� ᐅᐊᖕᓇᒍᑦ ᐱᓱᒡᓗᓯ 
ᑎᑭᓐᓇᓱᓪᓗᒍ ᐊᐅᐸᖅᑐᒥᒃ ᐅᔭᕋᓕᒃ ᑰᕉᑉ ᐃᑳᕝᕕᖓ ᐊᓱᐃᓛᒃ 
ᑎᓲᔭᑦᑐᓕᒃ ᐅᔭᕋᓂᒃ ᑰᖓᓄᑦ ᑲᔪᓯᓗᓯ� ᑕᑉᐸᐅᖓ ᓴᓕᐊᓪᓗᒍ 
ᑰᕈᖓ ᑕᓕᖅᐱᖔᖓᒍᑦ (ᑲᓇᖕᓈᒍᑦ) ᑖᔅᓱᒪᐅᑉ ᑰᖓᑕ� 
ᐱᓱᓐᓂᐊᓪᓗᓂ ᑕᒪᐅᓇ ᓇᑦᑎᓐᓇᑯᑖᒃᑯ2 ᑕᒪᓐᓇ ᓯᖏᓐᓂᒻᒧᑦ 

ᐱᐅᓛᖑᔪᖅ ᐱᓱᓐᓂᐊᓪᓗᓂ� ᖃᔅᓯᒐᓚᓐᓂᒃ ᐃᑳᕆᐊᖃᓐᓂᐊᖅᑐᓯ 
ᕿᒡᒍᒃᑯᑦ3 ᐊᒻᒪᓗ ᓂᐊᖁᑦᑕᓛᖃᖅᑐᓂ3 ᐅᕐᕈᐋᖅᓯᓇᖅᑐᓂᒃ 
ᐱᓱᕝᕕᒋᔭᔅᓯᒃᑯᑦ�

ᐊᑐᖁᔭᐅᔪᖅ ᐊᖅᑯᑎᖓ
• ᖃᓕᕇᓕᖅᓯᖅᒪᔪᑦ ᐃᖅᑲᖓᓄᑦ ᑲᑕᒑᖃᑦᑕᖅᑐᕕᓃᑦ ᐊᑐᖅᖢᒍ 

ᑖᓐᓇ ᑎᓲᔭᑦᑐᓕᒃ ᐅᔭᕋᓂᒃ ᓇᖅᓴᖓ ᐊᒥᐊᖅᓯᓯᒪᖅᑰᔨᔪᑦ 
ᑕᑯᒥᓇᖅᑐᓂᒃ ᑕᖅᓴᖃᐅᕈᓘᔭᖅᖢᓂ ᓄᓇᖓ�

• ᐊᖏᔫᑎᑦ ᐅᔭᕋᓱᒡᔪᐄᑦ ᑲᑕᒐᖃᑦᑕᖅᓯᒪᕗᑦ ᑎᓲᖅᖢᑎᒃ 
ᖃᖅᑲᖓᓐᓂᒃ, ᐃᓂᖓᒍᑦ ᑕᑯᒥᓇᖅᑐᓂᑦ ᕿᒡᒍᒃᑯᑦ 
ᐊᖅᑯᓯᐋᖏᑦ4 ᓯᕕᖓᓂᖓᒍᑦ�

• ᑕᑯᓴᕋᐃᑯᕕᑦ ᐅᕙᓗ ᕿᓂᑎᐊᕈᕕᑦ ᑕᑯᔪᓇᕐᐳᑎᑦ ᖁᑎᒃᑑᑉ 
ᑐᒃᑐᖏᓂᑦ�

ᑎᓲᔭᑦᑐᓕᒃ ᑰᖓᑕ 
ᓇᖅᓴᖓᑦ ᐱᓱᒐᒃᓴᖓ
ᐅᖓᓯᓐᓂᖓ: 35 ᑭᓛᒥᑕ 
(ᐅᑎᒧᓪᓗ) 

ᐊᑯᓂᐅᓂᖓ: 2–4 ᐅᓪᓗᐃᑦ

ᒪᔪᖃᐅᓂᖓ: 200 ᒦᑕ

ᐱᔭᕆᑐᓂᖓ: ᐱᔭᕆᐊᑐᐊᔾᔪᒃᑐᖅ

ᑰᑦ ᐃᑳᕆᐊᓕᑦ: ᒪᒃᑖᓄᓪ ᑰᖓ 
ᐊᒻᒪᑦᑕᐅᖅ ᐊᐅᐸᖅᑐᒥᒃ ᐅᔭᕋᓕᒃ 
ᑰᕈᖅ ᐊᑕᐅᓯᓪᓗ ᑰᕈᒃᑲᓐᓂᖅ 
ᐃᑳᕆᐊᓕᕗᑦ.

2 ᑕᑯᓗᒍ ᐅᖃᐅᓯᓕᕆᔾᔪᑦ
3 ᑕᑯᓗᒍ ᐅᖃᐅᓯᓕᕆᔾᔪᑦ
4 ᑕᑯᓗᒍ ᐅᖃᐅᓯᓕᕆᔾᔪᑦ

ᐊᔾᔨᓕᐅᒐᖅ: ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ

ᓯᓂᒃᑕᖅᖢᑎᒃ  
ᐱᓱᒋᐊᖅᓯᒪᔭᒃᓴᑦ



ᖃᓄᐃᑦᑑᓂᖓ
ᑖᓐᓇ ᖃᔅᓯᒐᓚᓐᓄᑦ ᐅᓪᓗᓄᑦ ᐱᓱᒐᒃᓴᖅ ᑐᕌᒐᖃᖅᑐᖅ ᐱᖑᖓᓂᒃ 
ᐸᐅᒪᓐ ᐅᑎᒧᓪᓗ� ᐊᖅᑯᑎᐊᒍᑦ ᑕᑯᔪᓐᓇᖅᑐᓯ ᐃᑦᑕᓐᓂᓴᓂᒃ ᐅᔭᕋᕈᓐᓂᑯᑦ 
ᐃᖅᑲᒻᒥᐅᑕᕕᓃᑦ ᓲᕐᓗ ᐅᒡᔪᓇᕕᓃᑦ, ᓯᕐᒥᖃᖅᑐᑦ ᖃᖅᑲᐅᑉ ᖄᖏᑦ, 
ᑕᖅᓴᕆᒃᑐᑦ-ᖃᐅᒪᔪᓂᒃ ᒪᓕᒃᑳᑦ ᐱᕈᖅᑐᖏᑦ ᐊᒻᒪᓗ ᐊᔾᔨᐅᙱᑦᑐᑦ 
ᐊᓱᖓᓱᖔᑦ ᓯᐅᖅᕋᒥᒃ ᐊᓄᕆᒧᑦ ᓴᓇᔭᐅᒪᔪᓂᒃ�

ᐊᑐᖁᔭᐅᔪᖅ ᐊᖅᑯᑎᖓ
ᑕᕝᕙᙵᑦ ᑖᒃᑯᐊᕆᐅᑉ ᑕᖕᒫᕝᕕᐊᓂ ᐃᑳᓪᓗᒍ ᒪᐃ ᑰᕈᖓ 
ᐊᓱᐃᓛᒃ ᐱᓱᓕᓪᓗᓯ ᐅᖅᑯᒧᑦ ᓂᒋᖅᐸᓯᐊᑕ ᑎᑭᓐᓇᓱᓪᓗᒍ 
ᐱᒋᐊᓐᓂᖓ ᐊᑦᑎᖅᓯᒪᙱᑦᑑᑉ ᑰᕉᑉ� ᑕᐃᑲᓃᓕᕈᔅᓯ ᑰᕈᒻᒥ ᕿᓂᓪᓗᓯ 
ᐅᓗᕆᐋᓇᙱᑦᑐᒥᒃ ᐱᓱᕝᕕᒃᓴᒥᒃ ᒪᔪᕋᓱᓪᓗᒍ ᖃᐃᖅᓱᒑᖓ; ᑕᒪᓐᓇ 
ᓴᐅᒥᖓᓂᒃ ᑰᕉᑉ ᑎᑭᓪᓗᒍ ᓴᐅᒥᖔᖓᑕ ᑖᔅᓱᒪᐅᑉ ᓴᐃᓖᓐ ᑰᕈᖓᑕ� 
ᑕᐃᒪᓕ ᑕᐅᕗᖓ ᑲᔪᓯᓗᒍ ᐱᓱᐃᓐᓇᓪᓗᓯ ᐆᔭᐅᔭᖅ ᓇᖅᓴᖓ 
ᖄᖏᓪᓗᒍ ᐅᐸᒍᑎᓗᓯ ᖄᖓᓄᑦ ᕿᒥᓪᓗᐊᑕ ᓄᓇᑐᓂᐊᑕ ᐊᒻᒧᑦ 
ᖁᙱᐊᖅᑰᔨᔪᖅ ᑕᑲᓄᖓ ᓴᐃᓖᓐ ᑰᕈᖓᓄᑦ�

ᑲᔪᓯᓗᓯ ᖁᑦᑎᓛᖑᓂᕋᖅᑖᓄᑦ ᑎᑎᖅᓯᒪᔪᖅ 958 ᒦᑕ ᖁᓛᒍᑦ ᑕᕆᐅᑉ 
ᑕᕝᕘᓇ 1:50,000 ᑖᓐᑯᐊᕆᐅᑉ ᑕᖕᒫᕝᕕᐊᑕ ᓄᓇᙳᐊᖁᑎᖓᒍᑦ� 
ᑕᐃᑯᖓ ᐳᖅᑐᓛᖓᓄᑦ ᑎᑭᐅᑎᒍᔅᓯ ᒪᕐᕉᓐᓃᒃ ᓂᕈᐊᕈᓐᓇᖅᑐᓯ 
ᐱᓱᒋᐊᕝᕕᒃᓴᒃᑲᓐᓂᓐᓂᑦ�

• ᑖᓐᓇ ᐊᖅᑯᑎᓗᐊᑕᖓ ᐊᒃᓱᕈᓐᓇᖅᓂᖅᓴᐅᔪᖅ ᑭᓯᐊᓂ 
ᑲᔮᓐᓇᓐᓂᖅᓴᐅᔪᖅ ᐊᑐᖅᖢᒍ ᑲᔾᔮᓐᓇᓛᓂᒃ ᑕᑯᓇᒻᒪᑦ� ᐱᒋᐊᓪᓗᓯ 
958 ᒦᑕᒥᒃ ᐅᖅᑯᒧᑦ ᓂᒋᐊᓄᑦ ᓴᖑᓗᒍ ᐊᑐᓪᓗᒍ ᓯᕕᖓᙱᓛᖓᑦ 
ᐊᒻᒧᑦ ᓇᖅᓴᖓᓄᑦ ᐊᑐᐃᓐᓇᓪᓗᒍ ᐅᐊᖕᓈᒍᑦ ᓯᓇᔾᔪᖓ ᓴᐃᓖᓐ 
ᑰᕈᖓᑕ� ᑲᓇᖕᓇᒧᒃ ᑲᔪᓰᓐᓇᓪᓗᓯ ᓇᖅᓵᖓᒍᑦ, ᐸᔾᔭᓪᓗᖓᓗᒍ 
ᒪᒃᑖᓄᓪ ᓯᒻᒥᔾᔪᐋᖓᑦ*, ᑎᑭᒃᑯᔅᓯᐅᒃ ᑭᓯᐊᓂ ᑖᓐᓇ ᓯᕐᒥᐅᑉ 
ᑕᓯᓕᐊᕆᓯᒪᔮ�

• ᐊᐃᑉᐹ ᓂᕈᐊᒐᔅᓴᖅ ᐊᖅᑯᑎᖓ ᐊᔪᕐᓇᖏᓐᓂᖅᓴᖅ; ᐅᖅᑯᐋᓄᑦ 
ᐱᓱᓪᓗᓯ ᓂᒋᖅᐸᓯᐊᓄᑦ ᐊᑐᓪᓗᒍ ᕿᒥᓪᓗᖓ ᐃᒻᒪᖄ 1�5 
ᑭᓛᒥᑕᒧᑦ ᑎᑭᐅᑎᒍᔅᓯ ᑕᑯᓐᓈᓐᓇᖅᑐᒧᑦ ᐊᒻᒧᑦ ᐊᖏᔪᔾᔪᐊᖑᔪᒧᑦ 
ᒪᒃᑖᓄᓪ ᓯᕐᒥᐋᓗᐊ ᐊᒻᒪᓗ ᑖᓐᓇ ᑕᓯᓕᐊᕆᓯᒪᔭᖓ 
ᐊᐅᒃᐸᓪᓕᐊᓂᖓᓄᑦ ᐊᑎᖔᖓᑕ� ᖁᓛᓂᑦ ᑕᑯᓇᓚᐅᓪᓗᒍ ᐊᓱᐃᓛᒃ 
ᑲᓇᖕᓇᒧᑦ ᑐᕌᓪᓗᓯ ᐃᒻᒪᖄ 2�5 ᑭᓛᒥᑕᒧᑦ ᑎᑭᐅᑎᓂᐊᖅᐳᓯ 
ᓯᕕᖓᙱᓛᖑᔪᒥᒃ ᐊᒻᒨᖓᔪᒥᒃ ᓄᓇᖓᒍᑦ ᐅᖅᑯᐋᑕ 
ᓂᒋᐊᒍᑦ ᑖᔅᓱᒪᐅᑉ ᓯᕐᒥᐋᓘᑉ ᐊᒻᒪᑦᑕᐅᖅ ᐊᐅᒍᑎᓯᒪᔭᖏᓄᑦ 

ᑕᓯᓕᐊᕆᓯᒪᔭᖏᓂᒃ� 

ᑕᐃᑲᙵᑦ ᓯᕐᒥᐅᑉ ᑕᓯᖁᑖᓂᒃ, ᒪᓕᓕᓪᓗᒍ ᐊᐃᑉᐹ ᐊᖅᑯᑕᐅᓲᖅ 
ᒪᔪᓪᓗᒍ ᓯᕕᖓᓂᖓ ᑐᕌᓪᓗᒍ ᐳᖅᑐᓛᖑᓂᖓ ᑎᑎᖅᓯᒪᔪᖅ 
958 ᒦᑕᒥᒃ ᐳᖅᑐᓂᖃᓐᓂᕋᖅᓯᒪᓪᓗᓂ ᓄᓇᙳᐊᑎᒍᑦ ᐊᓱᐃᓛᒃ 
ᑐᕌᕝᕕᒋᖔᓕᓪᓗᒍ ᒪᐃ ᑰᕈᖓᑕ ᓇᖅᓴᖓᓄᑦ� ᐱᓱᓪᓗᓯ ᐅᐊᖕᓈᒍᑦ 
ᒪᐃᑦ ᑰᕈᖓᑕ (ᑕᑯᓇᓪᓗᒍ ᒪᐃ ᑰᕈᖓᑕ ᐱᓱᕝᕕᖓ ᒪᒃᐱᒐᖅ 5 
ᐃᓗᐊᓂ ᐃᓗᓕᕆᔭᖏᓄᑦ) ᐅᑎᖅᐸᓪᓕᐊᓕᓪᓗᓯ ᑕᑯᓄᖓ ᑖᓐᑯᐊᕆᐅᑉ 
ᑲᖏᖅᖢᐊᑕ ᑕᖕᒫᕝᕕᒋᔭᖓᓄᑦ�

ᐊᑐᖁᔭᐅᔪᖅ ᐊᖅᑯᑎᖓ
• ᑕᑯᔭᒃᓴᑦ ᐃᑦᑕᓐᓂᑦᑕᖅ ᐃᖅᑲᒻᒥᐅᑕᕕᓃᑦ ᕿᒻᒪᒃᑯᖏᑦ 

ᒪᔪᖅᐸᓪᓕᐊᓗᒍ ᖃᖅᑲᖓ ᐊᑯᓐᓂᐊᓃᑦᑐᖅ ᐊᑎᖃᙱᑦᑑᑉ ᑰᕈᖓᑕ 
ᐊᒻᒪᓗ ᓴᐃᓖᓐ ᑰᕈᖓᑕ�

• ᑲᔾᔮᓐᓇᖅᑐᑦ ᑕᑯᒥᓇᓐᓂᖏᑦ ᕙᐃᑭᖕ ᐊᒻᒪᓗ ᒪᒃᑖᓄᓪ ᓯᕐᒥᐋᓗᖏᑦ* 
ᐊᒻᒪᓗ ᐅᓄᖅᑐᐋᓗᐃᑦ ᐱᐅᔪᒻᒪᕇᑦ ᐱᖑᐋᓗᖃᖅᑐᑦ ᖃᖅᑳᓗᖏᑦ�

• ᑕᑯᕋᓐᓂᒻᒪᕆᒃᑐᑦ ᖃᓂᒃᓴᓪᓗᑎᑦ ᑕᑯᔭᒃᓴᐃᑦ ᑖᔅᓱᒥᖓ ᒪᒃᑖᓄᓪ 
ᓯᕐᒥᐋᓗᖏᑦ*�

• ᔪᓚᐃ ᐱᒋᐊᓕᕌᖓᑦ, ᐊᑎᖓᓃᑦᑐᑦ ᓇᑦᑎᓐᓇᐃᑦ ᐱᕈᖅᑐᖃᓪᓚᕆᒃᑐᑦ 
ᖄᒥᓯᒪᓕᓲᑦ ᒪᓕᒃᑲᑯᓗᖏᓐᓂᒃ ᐊᐅᐸᓗᒃᑳᓂᑦ�

ᐊᑐᓕᖁᔭᐅᔪᑦ ᑕᖕᒫᕝᕕᒃᓴᑦ ᐃᓂᖏᑦ
• ᐃᓚᖏᑦ ᑕᖕᒫᕝᕕᒃᓴᑦ ᐱᑕᖃᐅᖅᖢᑎᒃ ᖁᑦᑎᓐᓂᐊᓂᒃ ᐃᒻᒪᖄ 

958 ᒦᑕᒥᒃ ᐳᖅᑐᓂᓕᐅᔪᒥᒃ ᑐᐱᕆᓴᑦ ᐊᖏᔫᙱᒃᑯᓂ ᑭᓯᐊᓂ 
ᐃᒻᒥᖅᓱᕆᐊᖃᖅᑐᑎᑦ ᓯᕗᓂᐊᒍᑦ ᐃᒪᖃᐅᑎᖕᓂᒃ ᑕᑉᐹᓂ 
ᑕᖕᒫᖅᓯᒪᔪᒪᓂᐊᕈᕕᑦ ᐃᒪᖃᓪᓗᑎᓪᓗ ᑐᑉᐸᒃᓴᕝᕕᒋᔭᓐᓂᑦ�

• ᐊᖅᑯᑎᐊᒍᑦ ᐊᐃᑉᐹᑕ ᐊᖅᑯᑎᒃᓴᐅᑉ ᐱᑕᖃᐅᕆᕗᖅ 
ᒪᓂᕋᐅᓂᐅᔪᓂᒃ ᐱᕈᖅᑐᖃᑦᑎᐊᖅᑐᓂᒃ ᑕᖕᒫᕝᕕᒃᓴᑦ ᐊᑯᓐᓂᐊᒍᑦ 
ᖃᖅᑲᐅᑉ ᐳᖅᑐᓯᒋᐊᓐᓂᐊᑕ ᓯᕗᓂᐊᒍᑦ ᐊᒻᒪᑦᑕᐅᖅ ᑖᔅᓱᒪᐅᑉ 
ᒪᒃᑖᓄᓪ ᓯᒻᒥᔾᔪᐋᖓᑦ*� ᖁᓛᓂᓪᓗ ᑖᔅᓱᒪᐅᑉ ᓯᕐᒥᐊᑕ 
ᑕᓯᓕᐊᕆᔭᖓᑕ� 

• ᑕᖕᒫᖃᑦᑕᖁᔭᐅᙱᑦᑐᑦ ᖃᓂᒃᓴᓐᓂᖅᓴᐅᓗᑎᒃ 1�5 ᑭᓛᒥᑕᒥᒃ 
ᑖᔅᓱᒪᙵᑦ ᑭᐊᑑᓪ ᑕᓯᖁᑖᓂᒃ�

ᐃᖅᑲᐅᒪᔾᔪᑦ: ᑕᐃᒪᙵᑦ ᐸᒡᕕᓵᖃᕆᐊᖃᙱᑦᑐᓯ ᐅᕝᕙᓘᓐᓃᑦ ᐲᖅᓯᓗᓯ 
ᐃᑦᑕᓐᓂᓴᑐᖃᓂᒃ ᐅᔭᕋᕈᖅᓯᒪᔪᑦ ᐅᕝᕙᓗ ᐃᖅᑲᒻᒥᐅᑕᕕᓃᑦ�

ᐱᖑᐊᑕ ᐸᐅᒪᓐ ᐅᐃᕝᕙᕆᐊᖓ
ᐅᖓᓯᓐᓂᖓ: 40 ᑭᓛᒥᑕ (ᐊᖅᑯᑎᓪᓗᐊᑕᒃᑯᑦ) 

ᐊᑯᓂᐅᓂᖓ: 3–5 ᐅᓪᓗᐃᑦ

ᒪᔪᖃᐅᓂᖓ: 1150 ᒦᑕ

ᐱᔭᕆᑐᓂᖓ: ᐱᔭᕆᐊᑐᐊᔾᔪᒃᑐᖅ ᑎᑭᖢᒍ 
ᐊᔪᓐᓇᖅᑐᒻᒪᕆᒃ

ᑰᑦ ᐃᑳᕆᐊᓕᑦ: ᒪᐃ ᐊᒻᒪᓗ ᖁᖅᓱᖅᑐᓕᒃ 
ᐅᔭᕋᓕᒃ ᑰᕉᒃ. ᓴᐃᓖᓐ ᑰᕈᖓ ᐃᓛᓐᓂᒃᑯᑦ 
ᑰᓪᓚᑦᑖᓕᓲᖅ ᐅᖅᑰᓯᓪᓚᕆᒃᑐᒥ ᓯᓚᖅᑭᕌᖓᑦ 
ᑭᔾᔨᖅᖢᓂ. ᓴᓕᐊᕋᓱᖁᔭᐅᙱᑦᑐᑦ ᑰᕉᑉ 
ᑯᖃᖅᕕᖓ ᐊᑐᖁᔭᐅᙱᓚᕆᒃᖢᓂ.

ᓯᓂᒃᑕᖅᖢᑎᒃ  
ᐱᓱᒋᐊᖅᓯᒪᔭᒃᓴᑦ



ᖃᓄᐃᑦᑑᓂᖓ
ᑕᒪᓐᓇ ᐱᓱᒡᕕᒃ ᐅᑎᖅᐸᓪᓕᐊᓗᓂ ᓯᓂᑦᓯᐊᖓᓃᑦᑐᖅ ᓄᓇᐅᑉ 
ᐃᒪᐅᓪᓗ: ᑕᐃᑯᕆ ᓯᔭᕆᒃᑐᒃᑰᖅᑳᕆᐊᓕᒃ ᐅᓇᑕᕐᑐᓴᐃᑦ 
ᑰᖓᒍᑦ ᑎᑭᓪᓗᒍ ᐃᒃᐸᓛ ᑕᓯᖓ ᑖᓐᓇ ᑐᖑᔪᖅᓯᓯᒪᔪᖅ ᐃᒪᖅ 
ᐅᑎᕆᐊᕐᕕᖕᒥ�

ᐊᑐᖁᔭᐅᔪᖅ ᐊᖅᑯᑎᖓ
• ᐊᑐᐊᓪᓗᒍ ᑖᓐᓇ ᑕᑯᒥᓇᓪᓚᕆᒃᑐᐋᓗᒃ ᐅᓇᑕᖅᑐᒃᓴᒃᑯᑦ 

ᖃᖓᑕᓲᖅᑎᒃᑯᖏᑕ ᑯᖓᑕ ᓇᖅᓴᖓ�
• ᕿᒥᕐᕈᓇᓪᓗᒍ ᐊᖏᔪᐋᓗᒃ ᑕᑯᒥᓇᓪᓚᕆᒃᑐᓪᓗ ᐅᓇᑕᖅᑐᒃᓴᒃᑯᑦ 

ᖃᖓᑕᓲᖅᑎᒃᑯᖏᑕ ᓯᒻᒥᖓ�
• ᑕᑯᓇᓪᓗᒋᑦ ᑕᖅᓴᖃᐅᕈᓘᔭᖅᑐᑦ ᐃᖅᑲᒻᒥᐅᑕᕕᓃᑦ 

ᖃᓕᕇᒃᓱᖅᓯᒪᔪᑦ ᖃᖅᑲᖏᑕ ᓴᓇᐅᒪᓂᕆᔭᖏᑦ�
• ᑕᑯᑦᑎᐊᒻᒥᓗᒍ ᑕᖑᑦᑐᕆᐅᔭᑦᑎᐊᖅᑐᐋᓗᒃ ᑕᓯᖓ ᑖᔅᓱᒪᐅᑉ 

ᐃᐊᒃᐸᓛ ᑕᓯᖓᑕ�

ᐊᑐᖁᔭᐅᔪᖅ ᐊᖅᑯᑎᖓ
ᒪᓕᓪᓗᒍ ᑎᓲᓐᓇᖅᑐᓕᒃ ᐅᔭᕋᓂᒃ ᑰᖓᑕ ᓇᖅᓵᑕ ᐊᖅᑯᑎᐊ 
ᑎᑭᓪᓗᒍ ᑎᓲᓐᓇᖅᑐᓕᒃ ᐅᔭᕋᓂᒃ ᑰᖁᑖ�

ᑕᐃᑯᖓ ᑎᑭᐅᑎᒍᔅᓯ ᑰᖓᓄᑦ ᑎᓲᓐᓇᖅᑐᓕᐅᑉ ᕿᓂᓪᓗᓯ 
ᐃᑳᑦᑎᐊᕙᓐᓇᖅᑐᒥᒃ� ᑖᔅᓱᒪ ᑰᑉ ᐃᖅᑲᖓ ᒪᕐᕋᐅᔪᓐᓇᓲᖅ 
ᐊᒻᒪᓗ ᐅᔭᕋᒐᓛᖑᓲᖑᓪᓗᓂ� ᐃᑳᕈᕕᐅᒃ ᑰᖓ ᑎᓲᓐᓇᖅᑐᓕᐅᑉ, 
ᐱᓱᓕᓪᓗᓯ ᐅᐊᖕᓇᖅᐸᓯᐊᓄᑦ ᐅᓇᑕᖅᑐᒃᓴᒃᑯᑦ ᖃᖓᑕᓲᖅᑎᒃᑯᖏᑕ 
ᑰᖓᓄᑦ� ᐊᓱᐃᓛᒃ ᑲᓇᖕᓈᒍᑦ ᓴᓕᐊᓪᓗᒍ ᑰᖓ ᐅᐸᒍᑎᓗᓯ 
ᐅᓇᑕᖅᑐᒃᓴᑦ ᖃᖓᑕᓲᖅᑎᖏᑕ ᓯᕐᒥᓄᑦ� ᓴᓕᐊᖅᖢᒍ ᑖᓐᓇ ᑰᖓ 
ᐊᔾᔨᒌᙱᑦᑐᕈᓘᔭᓐᓂᒃ ᐊᑐᓐᓇᖅᑐᖅ: ᐅᔭᕋᒐᓛᒃᑐᖅ, ᓄᓇᐃᓐᓇᖅ, 
ᒪᓴᖃᐅᖅᑐᖅ ᐃᒪᖅᓱᓕᒃ, ᐃᓚᖏᒍᓪᓗ ᓄᓇᐅᔪᒃᑯᑦ ᕿᒡᒍᒃᑯᑦ 
ᐱᓱᖃᑦᑕᓪᓗᓯ� ᐱᐅᓛᖑᔪᖅ ᐊᑐᕆᐊᖓᑕ ᓇᑎᓐᓇᑯᑖᒃ ᖁᓛᓃᑦᑐᖅ 
ᑰᑉ ᑰᕝᕕᒋᓲᖓᑕ�  

ᑕᐃᒪᓕ ᓯᕐᒥᖓᓅᕈᓯ ᑐᕌᕝᕕᒋᔭᓯ ᒪᓕᓪᓗᒍ ᑖᔅᓱᒪᐅᑉ ᓯᕐᒥᐅᑉ 
ᑰᓕᐊᕆᓯᒪᔭᖓ, ᐅᐊᖕᓇᒧᑦ ᐊᓱᐃᓛᒃ ᑲᓇᖕᓇᖔᒧᑦ ᓴᖑᒋᐊᓪᓗᓯ 
ᑕᐃᑲᖓ ᐃᐊᒃᐸᓛ ᑕᓯᖓᓄᑦ� ᑖᓐᓇ ᐅᖓᓯᓛᓪᓚᕆᒃ ᐱᓱᒃᑕᐅᓲᑉ 
ᑭᒡᓕᖏᓄᑦ ᐅᑎᕆᐊᓕᓪᓗᓯ�

ᐅᓇᑕᖅᑐᒃᓴᒃᑯᑦ 
ᖃᖓᑕᓲᖅᑎᒃᑯᖏᑕ 
ᓯᒻᒥᖓᓄᑦ ᐅᑎᒧᓪᓗ ᐱᓱᓐᓂᖅ
ᐅᖓᓯᓐᓂᖓ: 80 ᑭᓛᒥᑕ (ᐅᑎᒧᓪᓗ) 

ᐊᑯᓂᐅᓂᖓ: 3–5 ᐅᓪᓗᐃᑦ

ᒪᔪᖃᐅᓂᖓ: 450 ᒦᑕ

ᐱᔭᕆᑐᓂᖓ: ᐱᔭᕆᐊᑐᐊᔾᔪᒃᑐᖅ ᑎᑭᖢᒍ 
ᐊᔪᓐᓇᖅᑐᒻᒪᕆᒃ

ᑰᑦ ᐃᑳᕆᐊᓕᑦ: ᒪᒃᑖᓄᓪ ᑰᖓ ᐊᒻᒪᓗ 
ᑎᓲᔭᑦᑐᓕᒃ ᐅᔭᕋᓂᒃ ᑰᖓ

ᒪᐃ ᑰᖓ ᑕᐃᑯᕆ ᓯᔭᕆᒃᑐᕐᓗ, ᐅᓇᑕᕐᑐᓴᐃᑦ  
ᑰᖓ ᐊᒻᒪ ᐊᐅᔪᐃᑦᑐᖅ.
ᐊᔾᔨᓕᐅᒐᖅ: ᕋᐃᔭᓐ ᐳᕋᐃ

ᓯᓂᒃᑕᖅᖢᑎᒃ  
ᐱᓱᒋᐊᖅᓯᒪᔭᒃᓴᑦ



ᖃᓄᐃᑦᑑᓂᖓ
ᐊᑏ ᐊᒃᓱᕈᓐᓇᐅᔭᖅᑐᒥᒃ ᐅᒃᑑᑎᖃᕆᐊᕆᑦᑎ ᐱᔭᕇᕆᐊᓪᓗᒍ 
ᐊᑯᓂᐅᓛᖑᔪᖅ ᐱᓱᑲᑕᒃᑕᐅᓲᖅ ᐳᓛᕆᐊᖅᑐᓄᑦ ᖁᑦᑎᖕᓂᖅᐹᖅ 
ᑲᓇᑕᐅᑉ ᒥᕐᖑᐃᖅᓯᕝᕕᖓᓄᑦ� ᓯᕐᒥᐋᓗᐃᑦ, ᑰᒐᓴᐃᑦ, ᓂᔾᔪᑏᑦ, ᖃᖅᑳᓗᐃᑦ: 
ᐊᑐᓐᓂᐊᖅᑕᑦ ᐊᕙᑎᖃᖅᑐᖅ ᑕᒪᐃᓐᓂᒃ�

ᐊᑐᖁᔭᐅᔪᖅ ᐊᖅᑯᑎᖓ
ᑕᕝᕙᙵᑦ ᐅᓇᑕᖅᑐᒃᓴᒃᑯᑦ ᖃᖓᑕᓲᖅᑎᒃᑯᖏᑕ ᓯᒻᒥᖓ ᐅᑎᒧᑦ 
ᐱᓱᓐᓂᖓ ᑎᑭᓐᓇᓱᒃᑐᖅ ᐃᐊᒃᐸᓛ ᑕᓯᖓᓄᑦ� ᑖᓐᓇ ᑎᑭᒃᑯᕕᐅᒃ 
ᐃᐊᒃᐸᓛ ᑕᓯᖓ ᓂᒋᖔᖓᒍᑦ ᓯᒡᔭᖅᐸᓯᐊᒍᑦ ᐊᑐᓪᓗᒍ� ᐃᑳᓪᓗᒍ 
ᕿᒡᒎᓂᖓ ᐊᑯᓐᓂᐊᑕ ᓯᑲᐃᓚ ᐊᒻᒪᓗ ᑦᓯᐊᕆᑎᔅ ᓯᕐᒥᖁᑎᖏᑕ� 
ᑖᓐᓇ ᕿᒡᒎᓂᖓ ᕿᒻᒪᑰᒐᒥ ᐱᔭᕆᐋᑐᓲᖅ, ᒪᓴᐅᒐᔪᒃᖢᓂ ᐱᓱᕝᕕᖓ, 
ᐃᑳᑦᑎᐊᓐᓇᓛᖑᓪᓗᓂ ᐊᑯᓐᓂᐊᒍᑦ ᕿᒥᓪᓗᐊᑕ ᐳᖅᑐᓛᖑᓂᐊᒍᑦ� 
ᐃᑳᕋᓱᑦᑕᐃᓕᒋᑦ ᓯᕐᒥᖓᓂᒃ ᐱᓕᒻᒪᒃᓴᖅᓯᒪᙱᒃᑯᕕᑦ ᓴᐳᓗᑕᖃᓐᓂᒻᒥᒃ 
ᖁᖕᓂᖏᓄᑦ ᐃᓅᓕᐊᖃᕈᑎᖏᓂᓪᓗ� ᑲᔪᓰᓐᓇᓪᓗᒍ ᐅᖅᑯᒧᑦ ᓂᒋᒻᒧᑦ 
ᓇᑎᓐᓇᐅᔭᖓ ᐊᑐᓪᓗᒍ ᐱᖓᓐᓈᒍᑦ ᓘᕕᔅ ᑰᖓᑕ ᑕᑯᒍᔅᓯᐅᒃ ᑭᓯᐊᓂ 
ᓘᕕᔅ ᑕᓯᖓ� ᐱᖓᓐᓇᖓᒍᓪᓗᒍ ᑕᓯᖓᑕ, ᐅᖅᑯᒧᑦ ᐱᓱᓕᓪᓗᓯ ᓂᒋᐊᓄᑦ 
ᑎᑭᒃᑯᔅᓯᐅ ᑭᓯᐊᓂ ᑖᓐᓇ ᕕᐅᕆᐅᑉ ᑰᖓ� ᒪᓕᓪᓗᒍ ᑖᓐᓇ ᑎᒻᒧᑦ 
ᑰᒃᑕᖓᑕ ᐱᖓᓐᓇᖔᖓᓄᑦ� ᒪᓕᒃᖢᒍ ᖃᓄᑎᒋ ᓯᓚᕈᔫᑎᒋᒻᒪᖔᑦ, 
ᐊᑐᒐᒃᓴᐅᔫᒃ ᑕᒪᐃᓐᓂᒃ ᓯᓂᖏᑦ ᑰᖓᑕ ᐱᓱᕝᕕᒃᓴᐃᓐᓇᐅᓂᖏᓄᑦ 
ᑕᑲᓄᖓ ᑐᕌᕝᕕᐅᔪᒧᑦ�

ᑕᐃᑲᓂ ᑲᑎᒋᐊᓐᓂᖏᑕ ᑖᒃᑯᐊ ᕕᐅᕆᐆᑉ ᑰᖓᑕ ᐊᒻᒪᓗ ᓘᐸᔅ ᑰᖓᑕ*, 
ᓴᓕᐊᓪᓗᒍ ᑰᖓ ᐅᖅᑯᐊᒍᑦ ᓂᒋᖔᖓᒍᑦ ᑖᔅᓱᒪᐅᑉ ᓘᐸᔅ ᑰᖓᑕ*� 
ᑕᐃᒪᓕ ᑖᔅᓱᒪ ᓘᐸᔅ ᑰᖓᑕ* ᐊᓂᒋᐊᓐᓂᕆᔭᖓᑕ ᐃᓱᖓᑕ ᑖᔅᓱᒪᐅ 
ᓘᐸᔅ ᓯᕐᒥᖓᑕ* ᒪᔪᕋᐃᓐᓇᓪᓗᑎᑦ 50 ᒦᑕᒃᑲᓐᓂᒻᒥᒃ ᖁᒻᒧᑦ, ᖁᓛᒍᑦ 
ᖃᐃᖅᓱᒑᑉ ᐊᓂᖓᓂᐊᑕ, ᓴᓂᖅᑯᓪᓗᒍ ᑖᓐᓇ ᓯᕐᒥᖓ ᐊᓱᐃᓛᒃ ᐊᒻᒧᑦ 
ᓴᓕᐊᖏᓐᓇᓕᓪᓗᒍ ᑕᒪᓐᓇ ᓘᐸᔅ ᑰᖓ*� ᒪᓕᒃᖢᒍ ᑕᐃᑲᓂ ᐊᑐᖅᑕᓯ 
ᑰᑉ ᐃᓕᖅᑯᓯᖏ, ᐃᑳᕆᐊᖃᓂᓯ ᐃᒻᒪᖄ ᓴᖅᑭᑐᐃᓐᓇᕆᐊᓕᒃ ᓯᕕᖓᔪᒃᑯᑦ 

ᐱᓱᒍᒪᙱᒃᑯᔅᓯ ᑎᓲᓐᓇᕈᓘᔭᖅᑐᒥᒃ ᑲᑕᒑᓂᑯᑦ ᐃᓐᓈᕈᖏᓐᓂᒃ ᑕᕆᐅᑉ 
ᒥᒃᓵᓄᓪᓗᓯ� ᑕᒪᓐᓇ ᐊᑐᕆᐊᓐᓂᐊᖅᑕᓯ ᐃᓱᒪᖅᓲᑎᒋᔭᓯ; ᑕᒪᓐᓇ 
ᐃᓚᖓ ᐊᔪᓐᓇᖅᑐᒻᒪᕆᐅᔪᓐᓇᒻᒪᑦ ᐱᓱᓕᒪᓗᐊᙱᑦᑐᓄᑦ ᐊᒻᒪᓗ 
ᐊᒃᓱᕕᓪᓚᕆᑐᐃᓐᓇᕆᐊᓖᑦ ᐃᓚᖏᑦ ᑕᒪᐅᓇ�

ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐊᑐᖁᔨᓯᒪᓲᑦ ᐃᑳᖅᓯᓂᒻᒥᒃ ᒪᒃᑖᓄᓪ 
ᑰᖓ ᐃᓗᐊᒍᑦ 4 ᑭᓛᒥᑕᑦ ᐊᑎᖔᖓᑕ ᓘᐸᔅ ᐊᒻᒪᑕᐅᖅ ᒪᒃᑖᓄᓪ 
ᑰᖓᑕ� ᑕᐃᒪᓕ ᐃᑳᒐᒃᓴᐅᔪᖅ ᐊᑯᐊᖅᐸᓯᐊᒍᑦ ᐅᓕᑦᑕᓐᓂᐊᑕ ᓄᓇᖓᒍᑦ 
ᒪᒃᑖᓄᓪ ᑰᖓᑕ ᐊᑯᐊᖅᐸᓯᖓᒍᑦ� ᐃᑳᕈᕕᐅᒃ ᒪᒃᑖᓄᓪ ᑰᖓ ᐊᓱᐃᓛᒃ 
ᐅᑎᕋᓱᓕᓪᓗᓯ ᑕᐃᑯᖓ ᑖᓐᑯᐊᕆᐅᑉ ᑲᖏᖅᖢᐊᑕ ᑕᖕᒫᕝᕕᖓᓄᑦ 
ᐅᖓᓯᐊᔾᔪᒃᑐᒧᑦ�

ᐅᔾᔨᖅᓴᐅᑦ: ᑕᖕᒫᕆᐊᖃᔮᖏᑦᑐᖅ ᑐᖔᒍᑦ 3 ᑭᓛᒥᑕᐅᑉ ᓯᒡᔭᖏᑕ 
ᓘᕕᒡ ᑕᓯᖓᑕ ᐊᒻᒪᓗ 1�5 ᑭᓛᒥᑕᒥᒃ ᓯᒡᔭᖏᑕ ᑲᑑᓪ ᑕᓯᖓᑕ 
ᐱᔾᔪᑎᖃᖅᖢᑎᒃ ᐱᐅᓕᐋᖃᕋᓱᓐᓂᒻᒧᑦ ᓄᓇᖓᓂᑦ ᓇᔪᖅᑕᖃᖅᑐᓂᒃ 
ᓴᐳᒻᒥᔭᒃᑕᐅᓇᓱᓐᓂᖏᓄᑦ�

ᐊᑐᖁᔭᐅᔪᖅ ᐊᖅᑯᑎᖓ (ᖄᒃᑲᓐᓂᐊᑕ 
ᐅᓇᑕᖅᑐᒃᓴᑦ ᖃᖓᑕᓲᓕᕆᔨᑦ ᓯᕐᒥᐊᑕ 
ᐱᓱᓐᓂᐊᓂᒃ)
• ᐱᐅᓛᒥᒃ ᑕᑯᓐᓇᕈᓐᓇᓐᓂᓯ ᖁᑦᑎᒃᑑᑉ ᐅᒥᖕᒪᖏᓐᓂᒃ 

ᐅᕝᕙᓘᓐᓃᑦ ᐅᓄᓗᐋᕈᓐᓃᖅᑐᑦ ᐱᐅᕆ ᑐᒃᑐᑦ ᐃᓗᐊᓂ ᑲᓇᑕᐅᑉ 
ᒥᕐᖑᐃᖅᓯᕝᕕᖓᑕ (ᓘᕕᔅ ᑰᖓᓂ)

• ᑲᔾᔮᓐᓇᖅᑐᑦ ᖃᓂᑦᑐᒥᓪᓗ ᑕᑯᓐᓈᓐᓂᓯ ᓘᐸᔅ ᓯᕐᒥᖓᓂᒃ*
• ᑕᑯᓐᓇᖃᓯᐅᑎᓂᖅ ᐊᔾᔨᒌᙱᑦᑑᑎᒻᒪᕆᓐᓂᒃ ᓄᓇᐅᑉ 

ᓴᓇᐅᒐᖏᓐᓂᒃ ᓇᖅᓴᖏᑕ ᐃᓗᐊᓃᑦᑐᓂᒃ
• ᐱᔭᕇᖅᓯᓂᖅ ᐅᖓᓯᓛᒧᑦ ᐱᓱᒃᑎᑕᐅᔪᓐᓇᖅᑐᓂᒃ ᐃᓗᐊᓂ 

ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᓂ!

ᐅᓇᑕᖅᑐᒃᓴᒃᑯᑦ 
ᖃᖓᑕᓲᖅᑎᒃᑯᖏᑕ ᓯᒻᒥᖓᓄᑦ 
ᐅᐃᕝᕙᖅᑐᑦ
ᐅᖓᓯᓐᓂᖓ: 120 ᑭᓛᒥᑕ (40 ᑭᓛᒥᑕ 
ᐊᖅᑯᑎᓪᓗᐊᑕᖓᑕ ᐅᓇᑕᖅᑐᒃᓴᒃᑯᑦ 
ᖃᖓᑕᓲᖅᑎᒃᑯᖏᑕ ᐱᓱᕝᕕᐊ ᐊᒻᒪᓗ 
ᖄᒃᑲᓐᓂᐊᒍᑦ 80 ᑭᓛᒥᑕᒃᑲᓐᓂᖅ) 

ᐊᑯᓂᐅᓂᖓ: 6–12 ᐅᓪᓗᐃᑦ

ᒪᔪᖃᐅᓂᖓ: 450 ᒦᑕ

ᐱᔭᕆᑐᓂᖓ: ᐱᔭᕆᐊᑐᐊᔾᔪᒃᑐᖅ ᑎᑭᖢᒍ 
ᐊᔪᓐᓇᖅᑐᒻᒪᕆᒃ

ᑰᑦ ᐃᑳᕆᐊᓕᑦ: ᒪᒃᑖᓄᓪ, ᓘᐸᔅ*, ᕕᐊᕆ ᐊᒻᒪᓗ 
ᑎᓲᔭᑦᑐᓕᒃ ᐅᔭᕋᓂᒃ ᑰᖏᑦ. ᓂᕆᐊᑦᑎᐊᓪᓗᓯᐅᒃ 
ᐃᑳᕝᕕᒃᓴᓯ ᐅᔾᔨᖅᓱᓪᓗᒍ ᕿᓚᒥᑯᓗ 
ᐊᓯᔾᔨᑳᓪᓚᒍᓐᓇᒻᒪᑕ ᐃᓕᖅᑯᓯᐅᔪᑦ.

ᓯᓂᒃᑕᖅᖢᑎᒃ  
ᐱᓱᒋᐊᖅᓯᒪᔭᒃᓴᑦ

ᑎᖕᒥᐊᑦ
ᓯᒡᔭᕆᐊᑦ (Calidris various)
ᐃᓱᖓᖅ ᐸᒥᐅᑯᑖᓕᒃ (Stercorarius 
longicaudus)
ᑭᒡᒐᕕᒃ (Falco rusticolus)
ᑲᖑᖅ (Anser caerulescens)
ᓇᐅᔭ (Larus hyperboreus)
ᐊᕿᒡᒋᖅ (Lagopus muta)
ᓴᐅᕐᕋᖅ (Calidris canutus)
ᑐᓗᒐᖅ (Corvus corax)
ᕿᓐᓂᖅᑖᖅ (Calcarius lapponicus)
ᖃᐅᓪᓗᖅᑖᖅ (Plectrophenax nivalis)
ᐊᒡᒋᐊᔾᔪᒃ (Clangula hyemalis)
ᖃᖅᓴᐅᖅ (Gavia stellate)

ᒥᖅᑯᓖᑦ
ᐅᒥᖕᒪᑦ (Ovibos moschatus)
ᐅᑲᓕᖅ (Lepus arcticus)
ᐊᒪᕈᖅ (Canis lupus arctos)
ᐱᐅᕆ ᑐᒃᑐ (Rangifer tarandus pearyi)
ᐊᒪᐅᓕᒑᖅ ᐊᕕᙵᖅ (Dicrostonyx 
groenlandicus)
ᑎᕆᒐᓂᐊᖅ (Vulpes lagopus)

ᑕᑯᒃᓴᑦ ᐱᖅᑯᓯᖃᖅᑎᓄᑦ ᐊᑐᖅᓯᒪᔭᑐᖃᑦ
ᑕᓗᓕᐊᕕᓂᑦ ᐊᖑᓇᓱᒃᑎᓄᑦ
ᐳᓪᓚᑎ ᑎᕆᒐᓂᐊᖅᓯᐅᑦ

ᓄᓇᖃᕝᕕᐅᓂᑯ ᐃᓂᖓ
ᕿᖕᓂᕕᒃ/ᐱᕈᐃᔪᑦ-

ᓇᑎᓇᑯᑖᒃ: ᑕᑭᔪᑯᑖᒃ, ᑐᐊᒐᔪᒃᖢᑎᒃ ᒪᓂᕋᑯᑖᒃ 
ᓇᑎᑯᑖᖑᖅᑰᔨᔪᖅ ᐅᕝᕙᓗ ᓯᕕᖓᓗᐊᙱᑦᑐᒥᒃ ᒪᔪᕋᔮᓐᓇᖅᑐᖅ 
ᑭᒡᓕᖃᖅᑐᖅ ᓯᕕᖓᓂᖅᓵᓗᖕᓂᒃ ᐃᓐᓈᕈᓂᒃ ᖁᓛᒍᑦ 
ᐊᑖᒍᓪᓘᓐᓃᑦᑕᐅᖅ�

ᓂᐊᖁᑦᑕᓛᖅ: ᖃᑦᑎᓐᓂᐊᔾᔪᒃ ᓄᓇᒥᒃ ᐊᓂᓪᓚᖓᔪᖅ ᓲᕐᓗ 
ᓂᐊᖁᕋᓛᖅ� ᓄᓇᕘᒥ ᑕᒪᒃᑯᐊ ᓂᐊᖃᑦᑕᓛᑦ ᐃᒻᒪᖄ 10 – 30 
ᓴᓐᑕᒦᑕᒥᒃ ᐳᖅᑐᓂᖃᓲᑦ�

ᑭᒡᒍᑦ: ᖃᑦᑕᖕᓂᖅ ᐅᕝᕙᓘᓐᓃᑦ ᐅᖓᒻᒨᖓᔪᖅ ᕿᒥᓪᓗᖃᖅᖢᓂ 
ᑲᑕᒑᔭᐅᓂᑯ ᐊᐅᒃᐸᓪᓕᐊᔪᒧᑦ ᓯᕐᒥᒧᑦ ᐃᓚᖃᓲᖅ ᓯᐅᕋᒻᒥᒃ, 
ᑐᐊᐸᓐᓂᒃ ᐊᒻᒪᑦᑕᐅᖅ ᐅᔭᕋᓱᔾᔪᒐᓚᓐᓂᒃ�

ᐃᓐᓈᕉᑉ ᕿᒡᒍᓕᐊᖓ: ᓯᕕᖓᔪᓕᐊᕆᔭᖅ ᑲᑕᒑᖃᑦᑕᖅᑐᓄᑦ 
ᐅᔭᕋᖏᑕ ᐃᓐᓈᕉᖅ ᐅᕝᕙᓘᓐᓃᑦ ᖃᖅᑲᐅᕐ ᑲᑕᒑᔭᐃᓄᑦ�

ᓂᔾᔪᑏᑦ ᐊᒻᒪ ᐱᖅᑯᓯᖃᖅᑎᕕᓃᑦ ᓴᓇᐅᒪᔭᕕᓂᖏᑦ ᐊᖅᑯᓵᖅᑕᐅᓲᑦ ᐊᖅᑯᑎᒃᑰᖅᖢᑎᒃ

ᐅᖃᐅᓯᖅᑕᓕᐊᖑᔪᑦ

